
AKTUALEPUSHTETI PËRDOR GAZ LOTSJELLËS
NDAJ PROTESTUESVE 

QË KËRKOJNË MBROJTJEN 
E UÇK-së DHE ÇLIRIMTARËVE

KUVENDI MIRATOI NË LEXIM TË PARË NDRYSHIMET
NË LIGJIN PËR DHOMAT E SPECIALIZUARA

KUVENDI I KOSOVËS KA MBAJTUR TË HËNËN SEANCË TË JASHTËZAKONSHME 

NGA JURIDIKSIONI TE DËNIMET:
ÇFARË PARASHEH PROJEKTLIGJI
PËR SPECIALEN? F. 3

NISMA LEGJISLATIVE E IKD-SË HYN
NË FAZËN PËRFUNDIMTARE,
AKTIVITETET VAZHDOJNË 
ME STUDENTËT F. 7

KUVENDI MIRATON TRI MARRËVESHJE
NDËRKOMBËTARE ME BE-NË F. 7

GATI 1 MILIARD EURO NGA DIASPORA
PËR KOSOVËN VETËM PËR TETË
MUAJ, GJERMANIA DHE ZVICRA
MBETEN BURIMET KRYESORE  F. 8

FERMERËT E ANADRINISË TË
KËNAQUR ME PRODHIMIN, POR JO
ME ÇMIMET E TREGUT F. 8

EKONOMI

SPORT

KOSOVA DOMINON, POR AUSTRIA
BARAZON NË FUND TË NDESHJES  

F. 11

Situata pranë Kuvendit të
Kosovës dhe Qeverisë ka
vazhduar të jetë e tensionuar
gjatë mbrëmjes të së hënës,
ndërsa një numër i madh
protestuesish kërkonin votimin,

në lexim të dytë, të ndryshimeve
në Ligjin për Dhomat e
Specializuara nga ana e
deputetëve. Policia e Kosovës
dhe njësitë e saj speciale kanë
përdorur gaz lotsjellës për të

shpërndarë protestuesit.
Pavarësisht kësaj, protestuesit
kanë vazhduar të rezistojnë,
duke kërkuar që përmes këtij
projektligji të mbrohet UÇK-ja
dhe çlirimtarët

FAQE 5

FAQE 4

UASHINGTON, 5 TETOR - Sekretari
amerikan i Shtetit, Marco Rubio,
do të vizitojë Islandën, Greqinë
dhe Portugalinë nga data 5 deri
më 8 tetor, për bisedime mbi
sigurinë, mbrojtjen, energjinë,
bashkëpunimin ekonomik dhe
teknologjinë.
Vizita zhvillohet në kohën kur
vendet aleate të NATO-s po
përballen me shqetësime në rritje
për aktivitetin ushtarak të Rusisë
dhe paqëndrueshmërinë e
vazhdueshme në Lindjen e
Mesme.
Rubio do ta nisë vizitën në
Rejkjavik, ku pritet të diskutojë me
zyrtarët islandezë për sigurinë në
Arktik dhe bashkëpunimin
ekonomik.
Më pas, ai do të udhëtojë në Athinë
për Dialogun e gjashtë Strategjik
SHBA-Greqi.
Në agjendë do të jenë
bashkëpunimi në fushën e
mbrojtjes, energjia, siguria
rajonale, Ukraina dhe Lindja e
Mesme.
Në Lisbonë, bisedimet e Rubios do
të përqendrohen në mbrojtje,
zhvillim ekonomik dhe
bashkëpunim në fushën e
teknologjisë, sipas njoftimit të
Departamentit amerikan të Shtetit.
Tri ndalesat pasqyrojnë fusha të
ndryshme të bashkëpunimit të
SHBA-së me aleatët e NATO-s -
nga roli i Islandës në sigurinë e
Atlantikut të Veriut dhe Arktikut, te
pozita e Greqisë në Mesdheun
Lindor dhe rëndësia afatgjatë e
Portugalisë për operacionet
ushtarake amerikane në Atlantik.

Islanda: Siguria dhe
Arktiku

Islanda nuk ka ushtri të
përhershme, por prej kohësh
bashkëpunon me Shtetet e
Bashkuara dhe NATO-n në fushën
e sigurisë, për shkak të pozitës së
saj strategjike në Atlantikun e
Veriut.
Dy ish-ambasadorë amerikanë në
Islandë, të cilët folën për Radion
Evropa e Lirë në kushte
anonimiteti, thanë se Rubio
mund të presë gatishmëri nga

Rejkjaviku për thellimin e
bashkëpunimit në fushën e
sigurisë.
Megjithatë, sipas tyre, ai duhet t’i
ketë parasysh edhe shqetësimet e
një vendi që i kushton rëndësi të
madhe pavarësisë së vet.
“Islandezët janë një popull
jashtëzakonisht i pavarur”, tha
njëri prej ish-ambasadorëve, duke
shtuar se bashkëpunimi mes
SHBA-së dhe Islandës në fushën e
sigurisë ka vazhduar që nga
pushtimi rus i Krimesë më 2014.
Robert Gerber, ish-diplomat
amerikan që ka shërbyer në
Ambasadën e SHBA-së në
Islandë, tha se vizita e Rubios
mund të shërbejë për të çuar
përpara zotimet e diskutuara në
një takim të vendeve të Arktikut, të
mbajtur në shtator në margjinat e
Asamblesë së Përgjithshme të
OKB-së.
Në ato diskutime, partnerët e
Arktikut u zotuan të merrnin më
shumë përgjegjësi për sigurinë e
tyre dhe për mbrojtjen e
infrastrukturës kritike.
Gerber përmendi edhe përvojën e
tij në Islandë për të ilustruar
shqetësimet e sigurisë me të cilat
përballet vendi. “Kur isha
rregullisht në Islandë, avionë rusë,

bombardues apo avionë të tjerë
fluturonin drejt Islandës, silleshin
rreth ishullit dhe pastaj
ktheheshin, vetëm për të parë se
sa shpejt do të ngriheshin avionët
e NATO-s”, tha Gerber për Radion
Evropa e Lirë. “Kërcënimi atje
është real dhe ekziston prej
kohësh”, tha ai, duke shtuar se
aktiviteti i nëndetëseve në rajon
vazhdon të jetë gjithashtu
shqetësim.
Kontributi i Islandës në NATO
ndryshon nga ai i aleatëve më të
mëdhenj, sipas Gerberit.
Vendi strehon bazën ajrore
Keflavik, ka ofruar mbështetje për
Ukrainën dhe, përmes Rojës
Bregdetare, ofron kapacitete
detare dhe të kërkim-shpëtimit.
Gerber tha se mbrojtja e kabllove
nënujore të telekomunikacionit
që lidhin Amerikën e Veriut me
Evropën mund të jetë një tjetër
fushë, ku bashkëpunimi mund të
zgjerohet.

Rusët në Arktik

“Ata, natyrisht, duhet të
përforcohen dhe të mbrohen,
sepse rusët po zhvillojnë lloj-lloj
aktivitetesh në Arktik”, tha ai.

Sipas Gerberit, edhe Roja
Bregdetare e Islandës, përfshirë
anijet dhe helikopterët e saj,
mund të luajë rol të rëndësishëm
në rast të një krize në Arktik.
Gerber tha se nuk pret që Rubio ta
bindë Islandën të bëjë ndonjë
ndryshim të madh në shpenzimet
për mbrojtjen. “Ekonomia e
Islandës është relativisht e vogël”,
tha Gerber, duke shtuar se qasja e
vendit ndaj sigurisë ndikohet
edhe nga qëndrimi i tij i pavarur
politik.
Eric Green, ish-zyrtar i Këshillit të
Sigurisë Kombëtare të Shtëpisë së
Bardhë, i cili ka shërbyer edhe si
zëvendësshef i misionit
diplomatik në Islandë, tha se
zyrtarët islandezë do të kërkojnë
gjithashtu garanci nga
Uashingtoni. “Është pozitive që
sekretari Rubio po viziton vende të
NATO-s”, tha Green për Radion
Evropa e Lirë, duke shtuar se
zyrtarët islandezë do të duan
garanci se Uashingtoni nuk është
më i interesuar të ngrejë
pretendime ndaj Grenlandës,
bazuar në ato që ai i quajti “akuza
të pabaza”.
Green tha gjithashtu se Islanda,
një mbështetëse e fuqishme e
Ukrainës, do të mirëpriste sinjale
se Uashingtoni synon të bëjë më
shumë për të ndihmuar Ukrainën
dhe Evropën, ndërsa Rusia
vazhdon luftën e saj.
Arktiku është bërë një zonë e
konkurrencës në rritje, pasi
shkrirja e akullit po hap rrugë të
reja detare dhe po shton
interesimin për burimet e rajonit.
Ish-ambasadori tha se Rusia ka
forcuar praninë e saj ushtarake
përgjatë bregdetit të Arktikut,
ndërsa Kina ka synuar të zgjerojë
praninë e saj në Islandë përmes
porteve, projekteve kërkimore dhe
nismave të tjera.

Greqia: Mbrojtja, energjia
dhe siguria rajonale

Në Athinë, Rubio do ta udhëheqë
delegacionin amerikan në
Dialogun e gjashtë Strategjik
SHBA-Greqi, më 6 dhe 7 tetor.
Dialogu, i nisur më 2018, shërben

si kornizë për bashkëpunim në
fushën e mbrojtjes, energjisë dhe
çështjeve të tjera.
Në bisedime pritet të diskutohet
për objektet dhe mbështetjen që
Greqia ofron në kuadër të
Marrëveshjes për Bashkëpunim të
Ndërsjellë në Mbrojtje, si dhe për
zhvillimet në Ukrainë dhe Lindjen
e Mesme.
Geoffrey Pyatt, ish-
ndihmëssekretar amerikan i
Shtetit për burimet energjetike
dhe ish-ambasador i SHBA-së në
Greqi dhe Ukrainë, tha se dialogu
u krijua si një mënyrë për të çuar
përpara bashkëpunimin dypalësh,
pavarësisht marrëdhënieve të tjera
në rajon. “Kur e krijuam Dialogun
Strategjik gjatë mandatit tim si
ambasador, ideja ishte të krijonim
një forum për të çuar përpara
agjendën e gjerë të bashkëpunimit
dypalësh, pavarësisht
marrëdhënieve të tjera rajonale”,
tha Pyatt për Radion Evropa e Lirë.
Ai tha se bashkëpunimi ushtarak,
mundësitë në fushën e energjisë
dhe lidhjet mes qytetarëve të të
dyja vendeve, përfshirë arsimin
dhe investimet, kanë mbetur të
qëndrueshme si gjatë
administratave republikane,
ashtu edhe atyre demokrate.
Pyatt vuri në pah edhe
përkushtimin e Greqisë ndaj
lidhjeve të saj evropiane dhe
transatlantike. “Greqia mbetet
fuqishëm e përkushtuar ndaj
identitetit të saj evropian,
përfshirë edhe përkushtimin e
palëkundur ndaj marrëdhënieve
transatlantike”, tha ai.
Ndalesa e fundit e Rubios do të
jetë Lisbona, ku, sipas
Departamentit të Shtetit, ai do të
diskutojë me udhëheqësit
portugezë për mbrojtjen,
zhvillimin ekonomik dhe
bashkëpunimin në fushën e
teknologjisë.
Një pjesë e rëndësishme e
bashkëpunimit të Portugalisë me
SHBA-në në fushën e sigurisë
lidhet me Ishujt Azore, ku baza
ajrore Lajes shërben, prej kohësh,
si pikë e rëndësishme logjistike
dhe furnizimi me karburant për
operacionet ushtarake amerikane
në Atlantik.

RUSIA DHE LINDJA E MESME NË FOKUS 
TË TURNEUT EVROPIAN TË RUBIOS

Sarajevë, 5 tetor- Partia e
Millorad Dodikut shpalli
fitoren në zgjedhjet në
Republikën Sërpska - entitetin
serb të Bosnje dhe
Hercegovinës.
Fitore shënuan partitë
nacionaliste edhe në pjesë të
tjera të vendit - rezultate këto
që mund t’i mbajnë të larta
tensionet si në Bosnje dhe
Hercegovinë, ashtu edhe në
rajon. “Kemi fituar”, u tha
Dodik mbështetësve të tij në
Banjallukë, të dielën vonë.

Sipas tij, rezultatet preliminare
tregojnë se Aleanca e
Socialdemokratëve të Pavarur,
SNSD, do të mbetet në pushtet
në Republikën Sërpska.
Qytetarët votuan më 4 tetor për
Presidencën trepalëshe dhe
Parlamentin e Bosnje dhe
Hercegovinës, si dhe për
organet legjislative në nivele të
tjera, përfshirë Kuvendin e
Republikës Sërpska.
Ky sistem kompleks politik
buron nga Marrëveshja e
Dejtonit, e cila i dha fund luftës

së viteve 1992-1995.
Sipas kësaj marrëveshjeje,
Bosnje dhe Hercegovina u nda
në dy entitete me autonomi të
gjerë - Republikën Sërpska dhe
Federatën e Bosnje dhe
Hercegovinës, me shumicë
boshnjake dhe kroate.
Të dyja ato lidhen përmes
institucioneve qendrore të
shtetit, të cilat shpesh kanë
funksionuar me vështirësi.
Në fjalimin pas zgjedhjeve,
politikani prorus, Dodik, tha se,
bazuar në rezultatet pas

numërimit të 92 për qind të
votave, kandidatja e SNSD-së,
Zhelka Cvijanoviq, do të bëhet
anëtare e Presidencës
trepalëshe të Bosnje dhe
Hercegovinës.
Anëtari aktual properëndimor i
Presidencës, Denis Beqiroviq,
pritet ta fitojë ulësen boshnjake.
Atyre pritet t’u bashkohet edhe
Darijana Filipoviq nga
Bashkimi Demokratik Kroat
(HDZ), e cila parashikohet ta
fitojë ulësen kroate.
Në moshën 39-vjeçare,

Filipoviq pritet të bëhet
anëtarja më e re e Presidencës
së Bosnje dhe Hercegovinës që
nga përfundimi i luftës së viteve
1992-1995.

Dodik dhe partitë nacionaliste dominojnë zgjedhjet në Bosnje



03E MARTË, 6 TETOR 2026AKTUALE

PRISHTINË, 5 TETOR - Kuvendi i
Kosovës i dha të hënën
mbështetje të plotë në lexim të
parë një projektligji që synon të
ndryshojë ndjeshëm mënyrën
se si funksionojnë Dhomat e
Specializuara në Hagë.
Të 91 deputetët që morën pjesë
në votim e mbështetën nismën e
Partisë Demokratike të Kosovës
(PDK).
Asnjë deputet nuk votoi kundër
apo abstenoi, ndërsa Lidhja
Demokratike e Kosovës (LDK)
nuk mori pjesë në votim.
Projektligji nuk e shfuqizon
Gjykatën Speciale - siç njihen
Dhomat e Specializuara në Hagë
- por prek disa prej elementeve
kryesore të funksionimit të saj:
juridiksionin, periudhën kohore
që mbulon, dënimet, vendin ku
ato mbahen dhe trajtimin e
rasteve që do të mbeteshin
jashtë kompetencës së saj.
Nisma e PDK-së erdhi vetëm
pesë ditë pas aktgjykimit të 16
shtatorit ndaj Hashim Thaçit,
Kadri Veselit, Jakup Krasniqit
dhe Rexhep Selimit.
Në dokumentin e projektligjit,
nevoja për ndryshime lidhet me
këtë aktgjykim dhe me gjetjet e
trupit gjykues për “ndërmarrjen
e përbashkët kriminale”.
Thaçi dhe Krasniqi u dënuan me
nga 25 vjet burgim, Veseli me 18
vjet dhe Selimi me 13 vjet për
krime lufte, ndërsa të katërt u
shpallën të pafajshëm për krime
kundër njerëzimit.
Pretendimet për trafikim
organesh nuk ishin pjesë e
aktakuzës ndaj tyre dhe asnjëri
prej tyre nuk u gjykua për akuza
të tilla.
Aktgjykimi nuk është i formës së
prerë dhe mbrojtja ka

paralajmëruar apel.
Por, çfarë do të ndryshonte
konkretisht në ligj?

Juridiksion më i ngushtë

Një prej ndryshimeve kryesore
ka të bëjë me llojin e veprave që
mund të trajtohen nga Dhomat
e Specializuara.
Projektligji synon ta lidhë
juridiksionin e tyre me
pretendimet specifike të raportit
të Asamblesë Parlamentare të
Këshillit të Evropës të vitit 2011.
Sipas propozimit, Specialja do të
merrej me veprat që lidhen
drejtpërdrejt me pretendimet
për nxjerrjen, heqjen dhe
trafikimin e paligjshëm të
organeve, indeve ose qelizave
njerëzore.
Në juridiksion do të
përfshiheshin edhe vrasjet,
tortura dhe trajtimi mizor ose
çnjerëzor në vende specifike të
ndalimit të përmendura në
raport, kur ato lidhen
drejtpërdrejt me operacionet e
pretenduara të marrjes së
organeve.
Kjo do të nënkuptonte heqjen
nga juridiksioni i Speciales të
krimeve të tjera të luftës,
krimeve kundër njerëzimit apo
dhunës politike që nuk kanë një
lidhje të tillë të drejtpërdrejtë.

Ndryshon edhe periudha
kohore

Ligji aktual ua jep Dhomave të
Specializuara juridiksionin për
krimet e pretenduara të kryera
nga janari i vitit 1998 deri në
dhjetor të vitit 2000.
Projektligji propozon që kjo

periudhë të nisë më 1 korrik
1999 dhe të përfundojë më 31
dhjetor 2000.
Pra, periudha para 1 korrikut
1999 do të hiqej nga juridiksioni
kohor i Speciales.
Ndryshim propozohet edhe në
aspektin territorial.
Juridiksioni do të kufizohej në
veprat e pretenduara të kryera
brenda territorit të Kosovës.
Specialja ka trajtuar edhe
pretendime për krime të kryera
në veri të Shqipërisë.

Maksimumi 15 vjet
burgim

Një tjetër ndryshim i
rëndësishëm lidhet me dënimet.
Projektligji propozon që dënimi
maksimal që mund të
shqiptohet, të jetë 15 vjet
burgim.
Në dokument kjo lidhet me
parimin e ligjit më të favorshëm
për të dënuarin - lex mitior -
sipas të cilit zbatohet ligji penal
që është më i favorshëm për
personin e dënuar. Në
aktgjykimin e 16 shtatorit, tre
prej katër të akuzuarve morën
dënime më të larta se kufiri prej
15 vjetësh që propozohet me
projektligj.

Rastet jashtë juridiksionit
do të kalonin në Kosovë

Projektligji parasheh që rastet
që, sipas juridiksionit të ri, nuk
do të ishin më në kompetencën
e Dhomave të Specializuara, të
transferoheshin në sistemin e
rregullt gjyqësor të Kosovës.
Bashkë me rastin do të
transferoheshin edhe dosjet,

provat dhe materialet përkatëse.
Trupat gjykues do të duhej ta
rishqyrtonin juridiksionin për
secilin rast brenda 30 ditësh nga
hyrja në fuqi e ligjit.
Në rastet ku një aktakuzë
përmban akuza që hyjnë në
juridiksionin e ri dhe të tjera që
mbeten jashtë tij, procedura do
të ndahej.
Pjesa jashtë juridiksionit do të
transferohej në Kosovë.
Personat e ndaluar në rastet që
transferohen, do të silleshin në
Kosovë dhe, sipas propozimit,
do të duhej të dilnin para një
gjyqtari brenda 48 orësh, për të
vendosur për masën e sigurisë
sipas ligjeve vendore.
Projektligji parasheh edhe
mundësinë e ankesës në
Gjykatën Supreme të Kosovës për
çështjet që lidhen me
juridiksionin.

Dënimet në Kosovë dhe
falja presidenciale

Ndryshimet parashohin
gjithashtu që personat e dënuar
nga Dhomat e Specializuara të
mund t’i mbajnë dënimet në
institucionet korrektuese të
Kosovës.
Personave të dënuar me vendim
të formës së prerë do t’u hapej
edhe mundësia që të jenë subjekt
i faljes nga presidenti i Kosovës.
Megjithatë, zbatimi i kësaj
dispozite mund të ngrejë çështje
juridike.
Ligji aktual për Faljen nuk i
përmend shprehimisht krimet e
luftës, por përjashton nga falja
personat e dënuar për vepra
kundër së drejtës ndërkombëtare.
Kodi Penal i Kosovës i përfshin
krimet e luftës në këtë kategori.

Çfarë ndodh me rastet 
që janë në proces?

Sipas shpjegimeve të PDK-së,
procedurat aktuale të apelit do të
vazhdonin brenda strukturës
ekzistuese të Dhomave të
Specializuara.
Nëse Apeli do të urdhëronte
rigjykim, atëherë do të zbatohej
juridiksioni i ri i propozuar. Nëse
rasti nuk do t’i plotësonte kriteret
e reja, ai do të mund të
transferohej në Kosovë.
Pra, miratimi i projektligjit nuk do
të nënkuptonte vetvetiu anulimin
e aktgjykimeve ekzistuese apo
lirimin e personave të dënuar.

A mjafton vota e
Kuvendit?

Jo domosdoshmërisht. Dhomat e
Specializuara u krijuan mbi
bazën e një ndryshimi
kushtetues, ligjit të veçantë dhe
zotimeve ndërkombëtare të
Kosovës.
Ekspertë juridikë kanë
paralajmëruar se ndryshimet që
prekin mandatin e tyre mund të
ngrenë çështje kushtetuese dhe
probleme në raport me detyrimet
ndërkombëtare të vendit. Vetë
Dhomat e Specializuara i kanë
thënë Radios Evropa e Lirë se nuk
janë konsultuar për nismën.
Qeveria e Kosovës konstatoi më 2
tetor se nuk ka pengesa ligjore për
procedimin e projektligjit.
Tani për tani, projektligji ka kaluar
vetëm leximin e parë.
Ai duhet të shqyrtohet nen për
nen në komisionin përgjegjës
dhe më pas të rikthehet në
Kuvend për lexim të dytë dhe
votim përfundimtar.

NGA JURIDIKSIONI TE DËNIMET: ÇFARË
PARASHEH PROJEKTLIGJI PËR SPECIALEN?

Mal QORRAJ

PRISHTINË, 5 TETOR - Kuvendi i
Kosovës ka miratuar në lexim të
parë projektligjin për ndryshimin
e Ligjit për Dhomat e
Specializuara.
Në votim morën pjesë 91
deputetë, ndërkaq deputetët e
LDK-së nuk morën pjesë në votim. 
Projektligji duhet të kalojë edhe në
lexim të dytë për t’u miratuar
përfundimisht.
Ndryshimet prekin disa pjesë kyç
të funksionimit të Speciales:
juridiksionin dhe periudhën që ajo
mbulon, dënimin maksimal - që
propozohet të jetë 15 vjet burgim -
mbajtjen e dënimeve në Kosovë
dhe mundësinë e faljes
presidenciale.
Protestuesit kanë vazhduar të
qëndrojnë para Kuvendit edhe
pas votimit në lexim të parë.
Organizatorët thanë se do të
qëndrojnë aty derisa projektligji
të kalojë edhe në lexim të dytë.
Deputeti i PDK-së dhe
propozuesi i projektligjit,
Përparim Gruda, tha para
Kuvendit se themelimi i
Dhomave të Specializuara ishte i
lidhur në thelb me pretendimet
për trafikim organesh.
Sipas tij, proceset gjyqësore të

zhvilluara në Hagë kanë treguar
se nuk ka pasur trafikim
organesh.
Gruda tha se ndryshimet e
propozuara nuk ia heqin
Speciales të drejtën për të
vazhduar punën, por synojnë t'ia
kufizojnë një pjesë të
juridiksionit, përfshirë atë që
lidhet me krimet e luftës.
Ai argumentoi se juridiksioni i
paraparë fillimisht për Dhomat e
Specializuara nuk synonte që ato
të trajtonin raste që, sipas tij, nuk
lidhen me pretendimet mbi të
cilat u krijua gjykata.
Gruda tha se akuzat që, sipas tij,
synojnë ta paraqesin UÇK-në si
ndërmarrje të përbashkët
kriminale janë “re e zezë mbi
Kosovën”. “Ky Kuvend nuk duhet
ta lejojë këtë”, tha Gruda gjatë
prezantimit të projektligjit për
ndryshimin e Ligjit për Dhomat e
Specializuara. “Nuk mund të
lejojmë të komprometohet
historia e Kosovës dhe lufta jonë
çlirimtare”, shtoi ai.
Gruda tha se ndryshimet e
propozuara në Ligjin për Dhomat
e Specializuara janë në përputhje
me detyrimet ndërkombëtare që
ka marrë Kosova dhe me
Kushtetutën e vendit. “Nuk do të
përfundojë [te Kushtetuesja në
Hagë]. Ky ligj mund të shkojë

vetëm në Gjykatën Kushtetuese
në Kosovë”, tha Gruda, duke
shpjeguar se Gjykata Kushtetuese
në Hagë merret vetëm me
vendimet e Gjykatës Speciale.
“Me këtë ligj zotohemi se nuk i
ikim drejtësisë”, shtoi ai.
Kryetari i PDK-së, Bedri Hamza, u
bëri thirrje deputetëve që të kenë
qëndrim të përbashkët në
votimin e ndryshimeve në Ligjin
për Dhomat e Specializuara. “Ju
lus, deputetë, që të kemi qëndrim
unik në votimin e këtij
projektligji”, tha Hamza.
Ai tha se nisma nuk duhet të
shihet si ligj i PDK-së dhe as si
çështje që prek vetëm mandatin e
këtij Kuvendi.
Hamza tha se ushtarë të UÇK-së
ka në të gjitha partitë e Kosovës,
prandaj, sipas tij, është vlerë
përtej një subjekti politik.
Hamza tha se ndryshimet në
Ligjin për Dhomat e Specializuara
janë një çështje që, sipas tij, “i
tejkalon përmasat e një partie dhe
mandatet e disa qeverive”. “Është
një çështje që ka të bëjë me
historinë, të tashmen dhe të
ardhmen e vendit tonë”, tha
Hamza.
Sipas tij, vendimi për krijimin e
Dhomave të Specializuara kishte
qenë i rëndë, por se deputetët që
e kishin mbështetur atë, kishin
qenë të bindur se pretendimet
për trafikim organesh nuk do të
vërtetoheshin.
Sipas Hamzës, ajo që ai e quajti
“devijim” të gjykatës nga ajo që
ishte votuar në Kuvend, është
çështje tjetër.
Ai kundërshtoi veçanërisht gjetjet
për ndërmarrje të përbashkët
kriminale, duke thënë se lufta e
UÇK-së “ka qenë e drejtë, e
pastër, luftë e popullit të Kosovës”.
“Ne nuk po kërkojmë të mos ketë
drejtësi apo të mos gjykohet
krimi. Nuk po e mbyllim gjykatën.
Po kërkojmë mbikëqyrje, po
kërkojmë zbatim të ligjeve dhe të

Kushtetutës së Kosovës”, tha
Hamza.
Kryeministri Albin Kurti tha se
lufta e UÇK-së “ishte e drejtë” dhe
se, sipas tij, UÇK-ja nuk ishte
vetëm përgjigje ndaj suprimimit
të autonomisë së Kosovës, por
edhe ndaj asaj që ai e quajti
gjenocid të Serbisë ndaj Kosovës.
“Për UÇK-në nuk mund të ketë
gjyq”, tha Kurti.
Duke folur për ndryshimet në
Ligjin për Dhomat e
Specializuara, ai tha se koha për
analizimin e tyre ka qenë e
shkurtër dhe se LV-ja i konsideron
këto veprime të ngutshme.
“Veprime të ngutshme janë bërë
edhe në vitin 2015”, tha Kurti,
duke shtuar se zemërimi i
qytetarëve ndaj Speciales është,
sipas tij, i drejtë dhe ka ekzistuar
edhe atëherë, por nuk është
marrë parasysh.
Kurti tha se përgjegjësinë për
krijimin e Dhomave të
Specializuara e mbajnë ata që e
votuan themelimin e tyre, më
2015. “Ne po ju mbështesim sot”,
tha ai.
Kryeministri Albin Kurti tha se
rruga për të kundërshtuar
aktgjykimin ndaj ish-krerëve të
UÇK-së është procesi i apelit.
“Adresa e fitores është apeli”, tha
Kurti.
Sipas tij, për këtë nevojitet
“organizim dhe strategji
shtetërore e kombëtare”, e cila
nuk duhet të jetë partiake. “Nuk
ndihmojnë veprimet pa strategji”,
tha Kurti.
Ramush Haradinaj nga Aleanca
tha se partia e tij do t’i votojë
ndryshimet në Ligjin për Dhomat
e Specializuara.
Sipas Haradinajt, anulimi i
Dhomave të Specializuara “do të
ishte përgjigjja e drejtë për
fyerjen që na është bërë”, por
Aleanca do ta mbështesë nismën
që është sot para Kuvendit.
Ai kërkoi që projektligji të votohet

po këtë ditë edhe në lexim të
dytë. “Rrugëtimin tonë deri këtu
e kemi bërë edhe me gabime, por
fajin duhet ta gjejmë te vetja,
sepse vetëm ne mbajmë
përgjegjësi për fatin dhe të
vërtetën tonë”, tha Haradinaj.

Publikohet projektligji:
Çfarë ndryshimesh

parashihen për Specialen?

Projektligji për ndryshimin e
Ligjit për Dhomat e Specializuara
dhe Zyrën e Prokurorit të
Specializuar është publikuar në
faqen e Kuvendit të Kosovës.
Nisma, e cila tashmë është
miratuar në lexim të parë,
parasheh disa ndryshime
thelbësore në funksionimin dhe
juridiksionin e Speciales.
Ndër ndryshimet kryesore që
parashihen: Ngushtimi i
juridiksionit të Speciales, duke e
lidhur atë me pretendimet
specifike të raportit të Asamblesë
Parlamentare të Këshillit të
Evropës të vitit 2011; Ndryshimi i
periudhës kohore të juridiksionit,
në 1 korrik 1999 - 31 dhjetor 2000;
Kufizimi i juridiksionit territorial
në veprat e pretenduara të kryera
në territorin e Kosovës; Kufizimi i
dënimit maksimal me burgim në
15 vjet; Transferimi tek
institucionet e Kosovës i rasteve
që, sipas juridiksionit të ri, nuk do
të ishin më kompetencë e
Dhomave të Specializuara;
Mundësia e ankesës në Gjykatën
Supreme të Kosovës për çështje
që lidhen me juridiksionin;
Mundësia që të dënuarit t'i
vuajnë dënimet në Kosovë;
Mundësia e faljes presidenciale
për personat e dënuar me
vendim të formës së prerë.
Projektligji parasheh gjithashtu
rishqyrtimin e juridiksionit të
rasteve pas hyrjes në fuqi të
ndryshimeve.

KUVENDI MIRATOI NË LEXIM 
TË PARË NDRYSHIMET NË LIGJIN 
PËR DHOMAT E SPECIALIZUARA

Kuvendi i Kosovës ka miratuar të hënën në
lexim të parë ndryshimet në Ligjin për
Dhomat e Specializuara, të propozuara nga
Partia Demokratike e Kosovës. Nisma, e cila
tashmë është miratuar në lexim të parë,
parasheh disa ndryshime thelbësore në
funksionimin dhe juridiksionin e Speciales.
Projektligji u shqyrtua një ditë para afatit
për zgjedhjen e presidentit të Kosovës.
Ndërkaq, protestuesit kanë bllokuar hyrje-
daljet e Kuvendit të Kosovës, duke u bërë
thirrje deputetëve që projektligji të kalojë
edhe në lexim të dytë

KUVENDI I KOSOVËS KA MBAJTUR TË HËNËN SEANCË TË JASHTËZAKONSHME 

Protestuesit nuk largohen
nga Kuvendi pa u votuar
projektligji edhe në lexim

të dytë

Edhe pas miratimit të projektligjit
në lexim të parë, protestuesit po
vazhdojnë të qëndrojnë para
Kuvendit të Kosovës.
Çlirim Haziri, një nga
organizatorët e protestës, tha se
protesta nuk përfundon me
votimin e sotëm. “Këtu nuk
mbaron, këtu veç sa ka filluar”,
tha Haziri.
Sipas tij, protestuesit do të
qëndrojnë para Kuvendit derisa
projektligji të kalojë edhe në
lexim të dytë.
Policia e Kosovës njoftoi se e ka
ndaluar një protestues nën
dyshimin se ka hedhur mjete

piroteknike gjatë protestës para
ndërtesës së Kuvendit të Kosovës.
Policia tha se disa protestues
kanë tentuar të futen brenda
rrethojave të Kuvendit dhe kanë
hedhur mjete piroteknike drejt
objekteve shtetërore.
Ajo u bëri thirrje qytetarëve të
mbledhur para Kuvendit të
protestojnë në mënyrë paqësore.

Haxhiu u bën thirrje
protestuesve që ta ruajnë

qetësinë

Kryetarja e Kuvendit të Kosovës,
Albulena Haxhiu, u bëri thirrje
protestuesve para Kuvendit që të
ruajnë qetësinë dhe karakterin
paqësor të protestës. “E drejta për
protestë është e garantuar me
Kushtetutë”, tha Haxhiu nga

foltorja e Kuvendit.
“Dhuna e dëmton kauzën që të
gjithë duam ta mbrojmë - atë të
UÇK-së dhe të çlirimtarëve tanë.
Vlerat e UÇK-së nuk mbrohen
përmes dhunës”, tha ajo. Thirrja e
Haxhiut vjen pasi disa media
raportuan për përplasje mes disa
protestuesve dhe Policisë.
Sipas raportimeve, protestuesit
tentuan të hynin në oborrin e
Kuvendit, në kohën kur disa
deputetë po largoheshin nga
ndërtesa.

PDK-ja insiston që 
projektligji të votohet
edhe në lexim të dytë

Deputeti i PDK-së, Arian Tahiri,
përsëriti kërkesën që
ndryshimet në Ligjin për

Dhomat e Specializuara të
votohen me urgjencë edhe në
lexim të dytë. “Kuvendi i
Kosovës është i rrethuar me
qytetarë që kanë ndjeshmëri
për këtë temë, andaj nuk duhet
të veprojmë sikur nuk po
ndodh asgjë”, tha Tahiri në
replikë ndaj kryetares së
Kuvendit, Albulena Haxhiu.
Ai tha se UÇK-ja është “mbi
secilën parti politike dhe është
e të gjithëve”. “Të gjithë duhet
ta mbrojmë dhe të vazhdojmë
të jemi krenarë me të”, tha
Tahiri.
PDK-ja, si nismëtare e
ndryshimeve, kërkoi që votimi
të zhvillohet në orën 17:30, por
kjo u kundërshtua nga kryetarja
e Kuvendit, Albulena Haxhiu, e
cila tha se, së pari, palët duhet
të arrijnë pajtueshmëri për

zgjedhjen e presidentit të ri të
vendit. “Si ka mundësi që, pa
kaluar pak kohë, dilni dhe e
ndryshoni qëndrimin? Nuk ju
kuptoj. Është e rëndësishme t’i
japim vendit president. Sot ju
ftoj të takoheni, të merreni
vesh. Nuk ka më të
rëndësishme se presidenti”, tha
Haxhiu duke iu përgjigjur shefit
të Grupit Parlamentar të PDK-
së, Arian Tahiri.
Vetë PDK-ja ka shprehur
gatishmëri për ta ndihmuar në
zgjedhjen e presidentit të ri, në
këmbim të miratimit të
ndryshimeve në ligjin për
Specialen.
Kryetari i saj, Bedri Hamza, u
takua disa herë javët e fundit
me kryeministrin Albin Kurti
për të diskutuar për këto dy
çështje.

PRISHTINË, 5 TETOR (ER) -
Tensionet janë përshkallëzuar
mbrëmjen e së hënës para
Kuvendit të Kosovës, pasi
ndryshimet në Ligjin për
Dhomat e Specializuara nuk u
hodhën në votim në lexim të
dytë.
Protestuesit, të cilët kërkojnë
miratimin përfundimtar të
këtyre ndryshimeve, kanë
hedhur mjete piroteknike dhe
gjësende në drejtim të
ndërtesës së Kuvendit, ndërsa
Policia e Kosovës ka përdorur
gaz lotsjellës për t’i zmbrapsur
ata.
Protestuesit janë përleshur me
Policinë, ndërsa forca të shtuara
policore kanë vazhduar të
qëndrojnë përreth oborrit të
Kuvendit dhe Qeverisë. Për
shkak të gazit lotsjellës, disa
prej protestuesve janë parë me
maska në fytyrë.
Partia Demokratike e Kosovës
dënon ashpër përdorimin e
dhunës ndaj qytetarëve që po
protestojnë për miratimin e
ligjit që mbron UÇK-në. 
PDK-ja kërkon nga Qeveria
përgjegjësi të menjëhershme
dhe nga organet shtetërore
ndaljen e çdo veprimi
joproporcional që po cenon
rëndë të drejtën e qytetarëve
për protestë. “Lufta e popullit të
Kosovës, e udhëhequr nga
UÇK-ja, ka qenë e drejtë, e
pastër dhe e pashmangshme.
UÇK-ja dhe lufta e saj çlirimtare
janë pjesë e pandashme e
historisë, identitetit dhe lirisë së

Kosovës. Mbrojtja e kësaj
trashëgimie është përgjegjësi
qytetare dhe shtetërore që
lidhet me të tashmen dhe të
ardhmen e vendit”, është thënë
në reagimin e PDK-së, duke
ritheksuar se nuk ka asnjë
pengesë ligjore për miratimin e
ligjit që mbron UÇK-në dhe
përmbylljen e këtij procesi.
“Këtë e ka konfirmuar edhe vetë
Qeveria në opinionin e saj.
Prandaj, zvarritja e mëtejshme
është e pajustifikueshme dhe
përbën shpërfillje të
drejtpërdrejtë të kërkesës së
qytetarëve. Qytetarët, fëmijët e
dëshmorëve, invalidëve,
veteranëve,  po protestojnë me
një kërkesë të qartë për një
çështje jashtëzakonisht të
rëndësishme për vendin. Zëri i
tyre duhet të dëgjohet dhe të
marrë përgjigje përmes
veprimeve konkrete
institucionale. Qeveria nuk
mund ta zëvendësojë
përgjegjësinë për
vendimmarrje me përdorimin e
forcës ndaj qytetarëve. PDK-ja
kërkon nga organet shtetërore
të ndalin dhunën ndaj
protestuesve. Masat e
përdorura ndaj një proteste që
ka qenë e qetë për 20 ditë me
radhë janë tërësisht
joproporcionale dhe të
papranueshme. Qëndresa e
qytetarëve nuk mund të
trajtohet si kërcënim dhe as të
përdoret si pretekst për ushtrim
dhune. Është e papranueshme
që institucionet e sigurisë po

përdoren skajshmërisht për
qëllime politike apo për ta
shtypur me dhunë revoltën e
arsyeshme të qytetarëve. Ato
kanë për detyrë t’u shërbejnë
qytetarëve dhe të mbrojnë të
drejtat e tyre. Çdo përpjekje për
t’i vënë në shërbim të
interesave të pushtetit përbën
abuzim të rëndë me
përgjegjësinë shtetërore. Asnjë
urdhër politik nuk mund ta
justifikojë dhunën ndaj
qytetarëve që ushtrojnë të
drejtën për protestë”, është
theksuar në reagimin e PDK-së.
PDK-ja u bën thirrje të gjitha
grupeve parlamentare dhe
deputetëve që të veprojnë pa
vonesë dhe ta përmbyllin
miratimin e ligjit që mbron
UÇK-në. “Përgjegjësia
institucionale në këtë moment
kërkon vendimmarrje, respekt
për qytetarët dhe mbrojtje të
dinjitetit të çlirimtarëve”,
theksohet në reagim.
Ramush Haradinaj nga Aleanca
tha se deputetët mund të
kthehen në Kuvend në çdo kohë
për ta votuar në lexim të dytë

projektligjin për ndryshimin e
Ligjit për Dhomat e
Specializuara. “Unë besoj se në
çdo orë mund të kthehemi në
Kuvend dhe ta votojmë ligjin”,
tha Haradinaj para gazetarëve.
Ai kritikoi Lëvizjen
Vetëvendosje, duke thënë se
“ikja nga përgjegjësia është
vepër e dënueshme”.
Deputetë të Lëvizjes
Vetëvendosje u panë teksa
dilnin nga ndërtesa e Kuvendit
rreth orës 19:00.
Policia e Kosovës ka thënë se
përdorimi i gazit lotsjellës ishte
bërë për të mundësuar daljen e
deputetëve dhe zyrtarëve nga
ndërtesa e Kuvendit, pasi një
grup protestuesish ua kishte
penguar largimin.
Sipas Policisë, protestuesit kanë
hedhur gjësende dhe mjete
piroteknike në drejtim të
ndërtesave shtetërore, ndërsa
disa deputetë dhe zyrtarë janë
detyruar të kthehen brenda
Kuvendit.
Policia ka raportuar edhe për
dëme materiale të shkaktuara
nga hedhja e mjeteve

piroteknike, si dhe për djegien e
kontejnerëve të mbeturinave
dhe ndezjen e zjarreve në rrugë.
Sipas njoftimit të Policisë, deri
në publikimin e tij nuk ishte
raportuar për lëndime serioze.
Protesta po vazhdon, ndërsa
protestuesit kërkojnë që
ndryshimet në Ligjin për
Dhomat e Specializuara të
Kosovës të miratohen
përfundimisht.
Kuvendi i miratoi në parim
ndryshimet në ligjin për
Specialen, por ato duhet të
kalojnë edhe në lexim të dytë
për të pasur efekt.
Ndryshimet nuk u hodhën në
votim pasi partia në pushtet e
kryeministrit Albin Kurti kërkon
që, fillimisht, Kuvendi ta
zgjedhë presidentin e ri të
vendit, afati për të cilin mbaron
pas rreth 24 orëve.
Partia Demokratike e Kosovës,
subjekti më i madh opozitar në
vend, ka thënë se do ta
mbështeste zgjedhjen e
presidentit, por kërkon që së
pari të kalojnë ndryshimet në
ligjin për Specialen.

PUSHTETI PËRDOR GAZ LOTSJELLËS NDAJ
PROTESTUESVE QË KËRKOJNË MBROJTJEN 

E UÇK-së DHE ÇLIRIMTARËVE
Situata pranë Kuvendit të Kosovës dhe Qeverisë ka
vazhduar të jetë e tensionuar gjatë mbrëmjes të së
hënës, ndërsa një numër i madh protestuesish
kërkonin votimin, në lexim të dytë, të
ndryshimeve në Ligjin për Dhomat e Specializuara
nga ana e deputetëve. Policia e Kosovës dhe njësitë
e saj speciale kanë përdorur gaz lotsjellës për të
shpërndarë protestuesit. Pavarësisht kësaj,
protestuesit kanë vazhduar të rezistojnë, duke
kërkuar që përmes këtij projektligji të mbrohet
UÇK-ja dhe çlirimtarët

PROTESTUESIT NUK TËRHIQEN PAS 
MOSVOTIMIT TË LIGJIT PËR SPECIALEN,

POLICIA HEDH GAZ LOTSJELLËS

06 AKTUALEE MARTË, 6 TETOR 2026

FUSHË-KOSOVË, 5 TETOR -
Komuna e Fushë Kosovës, në
partneritet me UNDP-në, ka
nisur zbatimin e Programit “In
Motion”, me qëllim
mbështetjen dhe fuqizimin e
bizneseve të vogla dhe
zhvillimin e ekonomisë lokale.
Në kuadër të pilotimit të parë
në Fushë Kosovë, janë
përzgjedhur 14 biznese, të cilat

do të përfitojnë këshillim
individual, mentorim dhe
mbështetje praktike, të
përshtatur sipas nevojave të
tyre.
Në sesionin e parë informues
morën pjesë kryetari i
Komunës, Valon Prebreza,
përfaqësuesi i Përhershëm i
UNDP-së në Kosovë, Nuno
Queirós, drejtoresha për

Zhvillim Ekonomik, Pranvera
Merovci, përfaqësues të UNDP-
së dhe bizneset e përzgjedhura.
Përmes këtij programi,
Komuna e Fushë Kosovës dhe
UNDP synojnë të krijojnë
mundësi të reja për rritjen e
bizneseve, rritjen e
konkurrueshmërisë dhe
zhvillimin e qëndrueshëm
ekonomik.

Komuna e Fushë-Kosovës dhe UNDP nisin zbatimin e Programit “In Motion”

PRISHTINË, 5 TETOR - Kuvendi i
Republikës së Kosovës me
shumicë votash të hënën, , ka
rizgjedhur Vlora Spancën në
pozitën e Auditores së
Përgjithshme të Republikës së
Kosovës, për një mandat të ri
pesëvjeçar. 
Rizgjedhja e Auditores së
Përgjithshme u bë me propozim
të u.d. presidentes së Republikës
së Kosovës, Albulena Haxhiu
dhe rekomandimit të
Komisionit për Mbikëqyrjen e
Financave Publike (KMFP).  
Spanca ka mbajtur pozitën e

Auditorit të Përgjithshëm dhe ka
udhëhequr Zyrën Kombëtare të
Auditimit (ZKA) gjatë pesë viteve
të fundit (2021-2026) duke
drejtuar institucionin në
përmbushjen e mandatit të tij
kushtetues dhe ligjor dhe në
avancimin e rolit të auditimit
publik. Kontributi i saj në
udhëheqjen e ZKA-së, ka qenë
kyç në forcimin dhe
përmirësimin e proceseve të
menaxhimit të përgjegjshëm të
parasë publike. 
Auditorja e Përgjithshme, Vlora
Spanca, mirënjohëse ndaj

deputetëve të Kuvendit të
Republikës së Kosovës për
besimin e dhënë, shpreh
përkushtimin për të vazhduar
ushtrimin e pozitës së Auditores
se Përgjithshme dhe drejtimin e
ZKA-së me përgjegjësi,
profesionalizëm dhe integritet. 
Ajo zotohet se edhe në
mandatin e ri, ZKA do të
vazhdojë të punojë për forcimin
e llogaridhënies, transparencës
se menaxhimit të mirë të parasë
publike, gjithnjë në shërbim dhe
për interes të qytetarëve të
vendit.

Vlora Spanca rizgjedhet Auditore e Përgjithshme e Kosovës

Faton DËRMAKU

PRISHTINË, 5 TETOR - Në Gjilan, ka
nisur cikli i diskutimeve me
mësimdhënës në të gjithë rajonet
e vendit për Strategjinë e re të
Arsimit 2035+, në një organizim
të përbashkët të Ministrisë së
Arsimit dhe Shkencës dhe
Sindikatës së Bashkuar të Arsimit,
Shkencës dhe Kulturës (SBAShK). 
Diskutimi përfshiu mësimin
tërëditor, pozitën dhe
mbështetjen profesionale të
mësimdhënësve, autonominë e
shkollës, programin kombëtar
për lexim dhe matematikë,
kurrikulën dhe materialet
mësimore, digjitalizimin,
formulën e financimit,
riorganizimin e rrjetit shkollor
dhe dialogun social. 
Ministri nënvizoi rëndësinë e
diskutimit të hapur dhe të
vendimmarrjes së përbashkët për
ndryshimet që i nevojiten arsimit. 

Ministri Çeku theksoi se Strategjia
do të hartohet me përfshirjen e
mësimdhënësve dhe akterëve të
tjerë, duke vendosur cilësinë e
arsimit dhe interesin e nxënësve
në qendër të reformave.
Paraprakisht, gjatë qëndrimit në
Gjilan, ministri Çeku zhvilloi disa
vizita në institucionet arsimore
në komunën e Gjilanit. 
Fillimisht, bashkë me kryetarin e
Komunës së Gjilanit, Alban
Hyseni, zëvendësministrin e
Arsimit dhe Shkencës, Përparim
Kryeziu, dhe Drejtorin e Arsimit
në Gjilan, Jeton Rexhepi, vizituan
çerdhen “Qarku 1” në Lagjen 8, e
cila së shpejti pritet të hapë dyert
për fëmijët. 
Gjatë vizitës u theksua se
investimet në infrastrukturë po
shoqërohen me angazhimin për
zbatimin e kurrikulës së re,
trajnimin dhe mbështetjen
profesionale të edukatoreve,
monitorimin e performancës dhe
fuqizimin e kujdesit shëndetësor

për fëmijët, në bashkëpunim me
Ministrinë e Shëndetësisë. 
Pastaj, bashkë me kryetarin e
SBAShK-ut, Rrahman Jasharaj,
vizitoi Universitetin “Kadri Zeka”,
ku u prit nga menaxhmenti i ri, i
udhëhequr nga ushtruesja e
detyrës së rektores, Fitore Malaj. 
Në takim u diskutua për
buxhetin, infrastrukturën,
personelin, planin zhvillimor dhe
adresimin e sfidave të

universitetit. 
Ministri Çeku nënvizoi
përkushtimin për fuqizimin e
universiteteve publike dhe
reformën e arsimit të lartë në
kuadër të Strategjisë së Arsimit
2035+, përmes ristrukturimit të
institucioneve dhe programeve
universitare, ngritjes së cilësisë
dhe lidhjes më të fortë të kërkimit
shkencor me industrinë dhe
prioritetet zhvillimore të vendit. 

Në prag të bashkëbisedimit me
mësimdhënës, ministri Çeku
gjithashtu vizitoi Shkollën e
Muzikës, institucioni mikpritës i
organizimit të përbashkët me
SBAShK-un, me ç’rast takoi
Drejtorin e Shkollës së Muzikës,
Kushtrim Jakupi dhe Drejtorin e
Shkollës së Artit Pamor, Roland
Masurica.  
Përveç mirëseardhjes, drejtori
Jakupi shprehu edhe mirënjohjen
e tij për mbështetjen më të fundit
nga Ministria e Arsimit dhe
Shkencës me pajisje profesionale
muzikore, duke e kompletuar
kështu Studion Muzikore të
shkollës. Kjo studio do të
shërbejë si hapësirë e re krijuese
për nxënësit e kësaj shkolle. 
Me rastin e vizitës, ministri pa
nga afër mjediset e shkollës, në të
cilën funksionon edhe Shkolla e
Mesme e Artit Pamor “Adem
Kastrati”, dhe u njoftua për
punën, planet dhe rezultatet e
saj.

FILLON CIKLI I DISKUTIMEVE ME MËSIMDHËNËS 
PËR STRATEGJINË E RE TË ARSIMIT

PRISHTINË, 5 TETOR - Kryesuesi i
Këshillit Gjyqësor të Kosovës
(KGJK), Rrustem Thaqi, i
shoqëruar nga drejtori i
përgjithshëm i Sekretariatit të
KGJK-së, Shkelzen Maliqi, pritën
në takim administratorët e
gjykatave të Republikës së Kosovës.
Gjatë takimit u diskutua për çështje
që ndërlidhen me organizimin dhe

funksionimin e administratës së
gjykatave, me fokus në zbatimin e
Rregullores për organizimin dhe
veprimtarinë e brendshme të
gjykatave dhe përmirësimin e
praktikave të njëjta në
administrimin e sistemit gjyqësor.
Kryesuesi Thaqi theksoi rëndësinë
e rolit të administratorëve në
funksionimin efikas të

administratës së gjykatave dhe në
zbatimin e standardeve të
përcaktuara për administrimin e
sistemit gjyqësor. 
Ai shprehu përkushtimin e KGJK-
së për mbështetjen e
vazhdueshme të gjykatave dhe
forcimin e bashkëpunimit
ndërmjet tyre dhe Sekretariatit të
KGJK-së.

KRYESUESI I KGJK-SË DISKUTON ME ADMINISTRATORËT E
GJYKATAVE PËR ZBATIMIN E RREGULLOREVE, ADMINISTRIMIN

DHE BASHKËPUNIMIN INSTITUCIONAL

PRISHTINË, 5 TETOR - Miratohet në
shqyrtim të parë Projektligji për
Byronë Shtetërore dhe
verifikimin e pasurisë së
pajustifikueshme
Kuvendi i Kosovës ka miratuar në
shqyrtim të parë Projektligjin nr.
11/L-006 për Byronë Shtetërore
dhe Verifikimin e Konfiskimit të
Pasurisë së Pajustifikueshme.
Projektligji mori mbështetje të
plotë nga deputetët e pranishëm
në votim, me 81 vota për, asnjë
kundër dhe asnjë abstenim.
Nga radhët e PDK-së, në seancë

gjatë votimit ishte vetëm
deputeti Rrustem Mustafa i cili
votoi pro, ndërsa deputetët e
tjerë të kësaj partie lëshuan
sallën pak minuta para se të
hidhej në votim, në shenjë
kundërshtimi pasi nuk u hedh
në votim mocioni për votim të
Ligjit për Specialen edhe në
lexim të dytë.
Ministrja e Drejtësisë, Donika
Gërvalla, tha paraprakisht se
“qytetarët e Republikës sonë janë
duke na shikuar dhe duke e
pritur me padurim” miratimin e

këtij ligji.
Gërvalla tregoi shkurt se si do të
funksionojë ky ligj. “Byroja
verifikon, mbledh dhe paraqet
provat. Personi ka të drejtë të
mbrohet dhe t’i kundërshtojë
ato, ndërsa për konfiskimin
vendos vetëm Gjykata”, tha ajo.
Shefi i grupit parlamentar të
Aleancës, Besnik Tahiri, kërkoi që
ky ligj “të mos jetë subjekt i
fushatës zgjedhore” dhe “të mos
jetë një instrument i cili synon,
përçon porosi jashtë kornizës së
sundimit të ligjit”.

Projektligji për Byronë kalon me 81 vota

PRISHTINË, 5 TETOR - Instituti i
Kosovës për Drejtësi (IKD) ka
njoftuar se nisma legjislative
qytetare për ndryshimin dhe
plotësimin e Kodit Penal të
Republikës së Kosovës ka hyrë
në fazën përfundimtare të
mbledhjes së nënshkrimeve.
Përmes kësaj nisme, IKD-ja
propozon që moszbatimi i
qëllimshëm i vendimeve të
Gjykatës Kushtetuese të
përcaktohet si vepër penale, si
dhe të sanksionohet penalisht
përdorimi i parasë publike për
përfitim elektoral gjatë
periudhave zgjedhore dhe
parazgjedhore.
Pas aktiviteteve të zhvilluara
në komunat e Kosovës dhe
mbështetjes së marrë nga
qytetarët, në ditët e fundit të
procesit IKD-ja do të zhvillojë
një seri aktivitetesh me

studentët. “Qëllimi është që,
përveç mundësisë për ta
mbështetur nismën me

nënshkrim, studentët të
njihen më hollësisht me
përmbajtjen e saj, arsyet që

kanë çuar në inicimin e
ndryshimeve të propozuara
dhe rëndësinë e nismës
legjislative qytetare si
instrument i pjesëmarrjes së
drejtpërdrejtë në procesin
ligjvënës”, ka njoftuar IKD-ja.
Më 6 tetor, nga ora 13:00 deri
në 14:00, IKD-ja do të
zhvillojë ligjëratë me
studentët e Fakultetit Juridik
të Universitetit të Prishtinës.
Më 7 tetor, nga ora 11:00 deri
në 12:00, aktiviteti do të
vazhdojë në Fakultetin Juridik
të Universitetit “Isa Boletini”
në Mitrovicë.
Më 10 tetor, nga ora 10:00 deri
në 12:00, ligjërata do të
mbahet në Fakultetin Juridik
të Kolegjit AAB.
Krahas ligjëratave, më 7, 8
dhe 9 tetor, IKD-ja do të jetë e
pranishme edhe në Qendrën

e Studentëve në Prishtinë, ku
përfaqësuesit e Institutit do
të bashkëbisedojnë me
studentët për nismën, do t'u
përgjigjen pyetjeve të tyre dhe
do t’u mundësojnë atyre që
dëshirojnë ta mbështesin
nismën përmes nënshkrimit.
IKD-ja falënderon qytetarët
që deri më tani e kanë
mbështetur nismën dhe i fton
studentët dhe qytetarët që
ende nuk e kanë nënshkruar
atë që ta bëjnë këtë gjatë
fazës përfundimtare të
procesit.
Pas përfundimit të mbledhjes
dhe verifikimit të
dokumentacionit, nënshkr-
imet dhe nisma legjislative do
t'i dorëzohen Kuvendit të
Republikës së Kosovës për
procedim të mëtejmë sipas
legjislacionit në fuqi.

PRISHTINË, 5 TETOR - Kuvendi i
Kosovës ka miratuar të hënën tri
projektligje për ratifikimin e
marrëveshjeve financiare me
Bashkimin Evropian në kuadër të
programeve IPA 2021, IPA 2022
dhe IPA 2026 - 2027.
Deputetët kanë miratuar

Projektligjin për ratifikimin e
Amendamentit Nr. 1 të
Marrëveshjes Financiare për
Programin IPA 2021, përmes së
cilit mundësohet vazhdimi i
procedurave për kontraktimin
dhe shfrytëzimin e 22.2 milionë
eurove nga fondet e Bashkimit

Evropian.
Edhe marrëveshjet e tjera do të
mundësojnë kontraktimin dhe
shfrytëzimin e 55.7 milionë
eurove mbështetje nga Bashkimi
Evropian.
Ndërkaq, programi për IPA 2026 -
2027 parasheh projekte në vlerë të

përgjithshme prej 193.856
milionë eurosh. Nga kjo shumë,
rreth 180.5 milionë euro janë
financim i Bashkimit Evropian,
ndërsa pjesa tjetër përbëhet nga
bashkëfinancimi i Qeverisë së
Kosovës dhe partnerëve të tjerë
zhvillimorë. 

Kuvendi miraton tri marrëveshje ndërkombëtare me BE-në

NISMA LEGJISLATIVE E IKD-së HYN NË FAZËN PËRFUNDIMTARE,
AKTIVITETET VAZHDOJNË ME STUDENTËT

PRISHTINË, 5 TETOR - Në kuadër të
bashkëpunimit ndërmjet Forcës
së Sigurisë së Kosovës (FSK) dhe
Ushtrisë Kanadeze, gjatë
periudhës 28 shtator  - 4 tetor
2026, një ekip i përbërë nga pesë
oficerë të FSK-së, morën pjesë në
kursin “Defence Resource
Management Course”, të
organizuar nga Ushtria Kanadeze
dhe të mbajtur në Bosnje dhe
Hercegovinë.
Gjatë kursit, pjesëmarrësit krijuan
një përvojë të vlefshme
profesionale dhe patën
mundësinë të avancojnë
njohuritë si dhe të shkëmbejnë
përvoja në fusha të rëndësishme,
duke përfshirë menaxhimin e

resurseve të mbrojtjes,
menaxhimin e projekteve,
prokurimin dhe menaxhimin e
burimeve njerëzore. 
Në kuadër të trajnimit u
prezantuan praktika, metoda dhe
përvoja të Ushtrisë Kanadeze në
këto fusha, duke krijuar mundësi
për identifikimin e praktikave të
mira që mund të përshtaten dhe
të aplikohen edhe në kuadër të
FSK-së si dhe diskutimin e sfidave
të përbashkëta në menaxhimin sa
më efikas të resurseve të
mbrojtjes.
Gjatë qëndrimit në Bosnje dhe
Hercegovinë, ekipi i FSK-së pati
gjithashtu pati mundësinë të
vizitojë Shoqatën e Shqiptarëve

në Bosnje dhe Hercegovinë, ku u
zhvillua një takim me
përfaqësues të komunitetit
shqiptar. 
Vizita shërbeu si një mundësi për
t’u njohur më nga afër me
aktivitetet e shoqatës dhe
kontributin e saj në ruajtjen e
lidhjeve, kulturës dhe identitetit
shqiptar në Bosnje dhe
Hercegovinë.
Pjesëmarrja në këtë aktivitet
kontribuon në ngritjen e
kapaciteteve profesionale të
personelit të FSK-së, shkëmbimin
e praktikave të mira
ndërkombëtare dhe forcimin e
bashkëpunimit me partnerët në
fushën e mbrojtjes.

PESË OFICERË TË FSK-së MARRIN PJESË NË KURSIN 
E USHTRISË KANADEZE NË BOSNJE DHE HERCEGOVINË

PRISHTINË, 5 TETOR - Banka
Qendrore e Republikës së
Kosovës (BQK) në kuadër të
angazhimit të saj për
ndërgjegjësimin dhe kujdesin
ndaj mjedisit, organizoi
aktivitet vullnetar për pastrimin
e ambientit në zonën e
Batllavës, me pjesëmarrjen e
personelit të saj.
Përmes kësaj nisme, personeli i
BQK-së kontribuoi
vullnetarisht në pastrimin dhe
ruajtjen e një prej zonave me
rëndësi natyrore dhe rekreative
të vendit, duke përcjellë
njëkohësisht mesazhin për

rëndësinë e përgjegjësisë
individuale dhe institucionale
ndaj mjedisit dhe të mirës
publike.
Me këtë rast, Guvernatori
Ahmet Ismaili vlerësoi dhe
falënderoi personelin për
pjesëmarrjen dhe angazhimin
vullnetar, duke theksuar se
kujdesi për mjedisin,
përgjegjësia ndaj komunitetit
dhe kontributi për të mirën
publike janë vlera që BQK
synon t’i kultivojë edhe përmes
kulturës së saj organizative.
Krahas përmbushjes së
mandatit institucional, BQK-ja

synon të promovojë
përgjegjshmërinë, integritetin
dhe ndërgjegjësimin për një
zhvillim më të qëndrueshëm.
Aktiviteti reflekton dimensionin
mjedisor dhe social të parimeve
ESG, të mishëruara në Planin
Strategjik të BQK-së, si pjesë e
orientimit të institucionit drejt
qëndrueshmërisë, përgjegjësisë
shoqërore dhe promovimit të
praktikave që kontribuojnë në
mbrojtjen e mjedisit dhe
mirëqenien e komunitetit.
BQK-ja ka theksuar se mbetet e
përkushtuar që, krahas
përmbushjes së mandatit të saj

institucional, të kontribuojë
përmes nismave të tilla në
promovimin e kujdesit ndaj

mjedisit, përgjegjësisë ndaj
komunitetit dhe të mirës
publike.

BQK-ja organizoi aktivitet vullnetar për pastrimin e ambientit në Batllavë

PRISHTINË, 5 TETOR - Kryetari i
Odës Ekonomike të Kosovës
(OEK), Lulzim Rafuna, po
merr pjesë në Kehl të
Gjermanisë në një takim të
organizuar nga Unioni i
Bizneseve Shqiptaro-
Gjermane, ku janë mbledhur

rreth 420 biznese shqiptare
dhe gjermane.
Gjatë këtij takimi, Rafuna
prezantoi mundësitë që ofron
Kosova për investime, zhvillim
të biznesit dhe partneritete të
reja ekonomike. 
Ai i njoftoi të pranishmit edhe

me zhvillimet dhe shërbimet e
Odës Ekonomike të Kosovës, si
dhe me mbështetjen që OEK-u
u ofron investitorëve të
interesuar për të investuar në
vend.
Në këtë drejtim, hapja e zyrës
së OEK-ut në Shtutgart përbën

një hap të rëndësishëm drejt
forcimit të lidhjeve me bizneset
në Gjermani, lehtësimit të
komunikimit me investitorët
dhe krijimit të mundësive të
reja për bashkëpunim
ekonomik ndërmjet Kosovës
dhe Gjermanisë.

Kosova hap dyert për investitorët gjermanë, Rafuna prezanton mundësitë e bashkëpunimit ekonomik

GATI 1 MILIARD EURO NGA DIASPORA PËR KOSOVËN VETËM PËR TETË
MUAJ, GJERMANIA DHE ZVICRA MBETEN BURIMET KRYESORE

PRISHTINË, 5 TETOR - Diaspora ka
dërguar në Kosovë 984.1 milionë
euro gjatë tetë muajve të parë të
vitit 2026, duke shënuar rritje prej
6.74 për qind krahasuar me të
njëjtën periudhë të vitit të kaluar.
Sipas të dhënave preliminare të
Bankës Qendrore të Kosovës
(BQK), gjatë periudhës janar-
gusht 2026, vlera e remitencave të
pranuara në Kosovë ka arritur në
984.1 milionë euro, ndërsa në të
njëjtën periudhë të vitit 2025 ishte
922 milionë euro.
Kjo paraqet një rritje vjetore prej
6.74 për qind, duke konfirmuar
rëndësinë e madhe që remitencat
vazhdojnë të kenë për
ekonominë e Kosovës dhe
familjet kosovare, shkruan
Telegrafi.
BQK-ja ka bërë me dije se

Gjermania dhe Zvicra vazhdojnë
të jenë burimet kryesore të
remitencave që vijnë në Kosovë.
Gjermania ndër vite ka mbajtur
pozitën dominuese, me një
pjesëmarrje që në shumicën e
periudhave ka lëvizur ndërmjet

35 dhe 44 për qind të remitencave
totale. Ndërkaq, Zvicra renditet e
dyta, me një pjesëmarrje që
kryesisht ka lëvizur ndërmjet 16
dhe 24 për qind.
Sipas BQK-së, nuk janë vërejtur
ndryshime të mëdha në renditjen

e vendeve kryesore nga të cilat
dërgohen remitencat. Përveç
Gjermanisë dhe Zvicrës,
kontribute të rëndësishme, por
në përmasa më të vogla,
vazhdojnë të vijnë edhe nga
Shtetet e Bashkuara të Amerikës,
Austria, Belgjika, Franca, Italia,
Suedia dhe Mbretëria e Bashkuar.
Agjencitë për transferimin e
mjeteve mbeten kanali kryesor
përmes të cilit diaspora dërgon
para në Kosovë. Gjatë periudhës
janar-gusht 2026, këto agjenci
kanë përbërë 56 për qind të totalit
të remitencave.
Kanalet bankare renditen të dytat,
me një pjesëmarrje prej 18 për
qind, ndërsa pjesa tjetër e mjeteve
është dërguar përmes kanaleve të
tjera, përfshirë transferet
informale, remitencat në mallra

dhe forma të tjera të dërgimit të
mjeteve.
Remitencat vazhdojnë të
përbëjnë një pjesë të
rëndësishme të ekonomisë së
Kosovës. 
Sipas BQK-së, në vitin 2025 vlera e
tyre përfaqësonte rreth 13 për
qind të Bruto Produktit Vendor
(BPV).
BQK-ja thekson se remitencat,
për nga natyra, shërbejnë
kryesisht si mbështetje financiare
për ekonomitë familjare dhe
mund të përdoren për konsum,
investime, kursime apo nevoja të
tjera individuale. 
Megjithatë, institucioni nuk
disponon të dhëna të detajuara
statistikore mbi destinimin
përfundimtar të mjeteve të
dërguara nga diaspora.

FERMERËT E ANADRINISË TË KËNAQUR ME PRODHIMIN, 
POR JO ME ÇMIMET E TREGUT

PRISHTINË, 5 TETOR - Nxehtësia e
lartë që mbretëroi gjatë korrikut
dhe gushtit të këtij viti ka bërë që
prodhimet bujqësore, veçmas
ato të perimeve, të jenë paksa më
të ulëta. Megjithatë, fermerët e
Anadrinisë, të cilët këto ditë
produktet e tyre, veçmas specat,
po i dorëzojnë në qendrën
grumbulluese në Xërxë, janë
shprehur të kënaqur.
Mirëpo, të pakënaqur janë
shprehur me çmimet e tregut,
pasi, sipas tyre, çmimet e
farërave, plehrave dhe, sidomos,
të derivateve të naftës janë
shumë të larta. “Janë bërë mirë,
prodhim ka shumë, por me
çmimin nuk jemi fort të kënaqur,
sepse duhet të jetë më i mirë.

Nafta ka qenë 1.74 euro, plehun e
kemi blerë 19.20 euro, pastaj
puna, pesticidet janë shtrenjtë
dhe ne patjetër duhet t’i
spërkatim, sepse po lajmërohen
sëmundje të ndryshme dhe
duhet të jemi të vëmendshëm.
Kur kujdesesh, malli është kështu
siç është”, tha Tefik Popaj, fermer.
“Për prodhim jemi të kënaqur.
Kemi 1 hektar e 30 ari speca, edhe
grurë dhe të gjitha i mbjellim nga
pak, por sivjet jemi dëmtuar pak,
pasi ka pasur të reshura në fund
të korrikut. Çmimi i derivateve
është shumë i lartë, por te
Agrocelina e kemi mallin e
garantuar dhe mbjellim qe 15
vjet, kështu që jemi të kënaqur”,
deklaroi Shaban Morina, fermer.

Me mbarëvajtjen e eksportit dhe
prodhimin e perimeve janë
shprehur të kënaqur edhe
përfaqësuesit e qendrës
grumbulluese. “Muajt korrik dhe

gusht kanë qenë muajt më të
nxehtë, pra si sezon ka qenë i
nxehtë, por rendimenti ka qenë i
kënaqshëm dhe fermerët kanë
qenë shumë të kënaqur me

produktin e tyre dhe me çmimet.
Tash ne po hyjmë në dekadën e
tretë të eksportimit të prodhimit
si qendër eksportuese. Tani jemi
në fazën finale, ku deri kah mesi i
muajit tetor sigurisht që ne do ta
përfundojmë eksportin e
prodhimeve tona dhe ky eksport
përditë e më shumë po rritet”,
theksoi Feim Rexhepi, menaxher
i QG-së.
Mirëpo, sipas Rexhepit, sfidë
kryesore për fermerët mbesin
çmimet e larta të derivateve të
naftës, farërave, herbicideve dhe
plehrave artificiale, si dhe
mungesa e fuqisë punëtore, e cila
po zvogëlohet dita-ditës si pasojë
e migrimit të gjeneratave të reja.
/RTK

Më 31 dhjetor 1600, mbretëresha
Elizabeta I miratoi themelimin e
Kompanisë së Indive Lindore, si
aktin e saj të fundit zyrtar për atë
vit. Vetëm shtatë vjet më vonë,
Kompania e Virxhinias e John
Smithit themeloi koloninë e parë
të përhershme britanike në
Amerikën e Veriut: Jamestownin.
Shenjat e para të Revolucionit
Industrial ishin ende disa
dhjetëvjeçarë larg, por një nga
faktorët e tij kyç sapo ishte
paracaktuar.
Kur shqyrtojmë Revolucionin
Industrial, kureshtja na çon
natyrshëm te një pyetje
thelbësore: pse ndodhi në Britani?
Cilat ishin rrethanat e veçanta që
bënë që ky ishull relativisht i vogël,
i ndarë nga pjesa kontinentale e
Evropës, të bëhej vendi ku do të
zhvilloheshin risitë dhe përparimi
që do ta ndryshonin botën
përgjithmonë? Ndikimi i
Perandorisë Britanike, e ngritur
mbi themelet e hedhura gjatë
mbretërimit të Elizabetës, ishte
padyshim një nga faktorët që
kontribuuan në këtë periudhë
ndryshimesh të shpejta.

Perandoria Britanike dhe
Revolucioni Industrial:

lëndë të para dhe tregje
të reja

Kolonitë e shumta të Kurorës
britanike formuan një rrjet të
fuqishëm tregtar ndërkombëtar,
të cilin Britania mund ta
shfrytëzonte për zhvillimin e vet,
shpesh në kurriz të bashkësive
vendase mbi të cilat kishte
imponuar sundimin. Sot, disa e
vlerësojnë lart Perandorinë
Britanike si arritjen më të madhe
të një vendi të madh, ndërsa të
tjerë dënojnë historinë e saj të
shfrytëzimit dhe lidhjet e
turpshme me skllavërinë.
Në kontekstin e Revolucionit
Industrial, rëndësia e saj ishte e
qartë. Kolonitë e Britanisë jo
vetëm hapën tregje të reja eksporti
për vendin, por i siguruan edhe
qasje të paprecedentë në rezerva
të mëdha lëndësh të para, me
potencialin për ta rritur ndjeshëm
prodhimin ekonomik britanik.
Nga Amerikat vinin pambuku,
duhani dhe sheqeri, ndërsa
Britania plaçkiste pasuritë e
Australisë në ar dhe lesh. Nga
India merrte çaj dhe erëza, kurse
ari dhe diamantet e nxjerra nga
kolonitë afrikane i sillnin pasuri të
tjera.
Teksa përfitonte nga burimet e
kolonive të saj, Britania
shfrytëzonte gjithashtu sa më
shumë tregjet e reja që ato
ofronin. Përmes kolonive, ajo
mund të shiste më shumë mallra
të prodhuara në vend; tekstilet,
mobiliet dhe veglat shiteshin të
gjitha me sukses. Kjo masë e
madhe dhe gjithnjë në zgjerim
blerësish për mallrat britanike
nxiste natyrshëm rritjen e
prodhimit brenda vendit, duke

krijuar mundësi punësimi dhe
duke nxitur risitë që çuan te
shpikjet më të mëdha të
Revolucionit Industrial.

Nga puna në tokë te jeta
në fabrika

Kryesisht për shkak të ambicieve
të saj globale, kjo ishte edhe një
periudhë ndryshimesh të mëdha
për njerëzit që punonin në
Britani. Brenda një shekulli,
shumë njerëz kaluan nga punimi i
tokës apo prodhimi me dorë i
mallrave për shitje, te punët në
qytete dhe fabrika. Punët e reja
kërkonin turne deri në 16 orë në
ditë, dhe në punë viheshin burra,
gra e fëmijë.
Popullsia po rritej dhe po punonte
më shumë se kurrë. Njerëzit
kishin nevojë për ushqim dhe
revolucioni bujqësor i Britanisë iu
përgjigj sfidës për t’i ushqyer. Më
parë, rritja e popullsisë ishte
frenuar nga pamundësia për të
prodhuar ushqim të mjaftueshëm
për një numër më të madh
njerëzish. Megjithatë, në vitin
1750, me një popullsi prej 5,7
milionë banorësh, Anglia e gjeti
zgjidhjen për të ushqyer më
shumë njerëz. Deri në vitin 1850,
popullsia e saj kishte arritur në
16,6 milionë banorë.

Revolucioni bujqësor dhe
rritja e prodhimit të

ushqimit

Ky përparim i rëndësishëm
bujqësor u bë i mundur falë një
sërë faktorësh. Njëri ishte
intensifikimi i kultivimit:
prodhimi i më shumë ushqimi, në
të njëjtën sipërfaqe toke. Përveç
kësaj, sipërfaqe të tjera u kthyen
në toka bujqësore, përfshirë pyje,
kullota dhe kënetat e Anglisë
lindore, të cilat u thanë për t’u
kultivuar.
Në këto toka të reja, fermerët
nisën të përfitonin nga qarkullimi
i kulturave bujqësore. Një sistem i
njohur qarkullimi përfshinte
rrepat dhe tërfilin. Rrepat mund të
rriteshin në tokën e lënë djerrë, e
cila zakonisht rezervohej për t’u

lëruar me qëllim largimin e
barërave të këqija, pasi barërat
mes rreshtave të rrepave mund të
hiqeshin me shat. Tërfili ishte i
dobishëm sepse ripërtërinte
rezervat e azotit në tokë, një
përbërës kyç për kultura të
shëndetshme. Përdorimi i tij i
gjerë që nga mesi i shekullit XVII
bëri që, deri në shekullin XIX,
tokat bujqësore në mbarë Anglinë
të ishin të pasura me këtë lëndë
ushqyese jetike.
Një tjetër faktor në revolucionin
bujqësor ishte përdorimi më
efikas i farave me cilësi më të mirë.
Makina mbjellëse e farave u
përsos nga Jethro Tull në vitin
1701. Kjo pajisje e tërhequr nga
kuajt i mbillte farat në rreshta të
rregullt, duke i përdorur me
kursim. Deri atëherë, farat ishin
mbjellë me dorë, një metodë
shumë më pak e besueshme.
Megjithatë, Tull i bëri të njohura
për herë të parë përfitimet e
makinës mbjellëse në një traktat
të vitit 1731 dhe përdorimi i
pajisjes u përhap gradualisht gjatë
shekullit pasues. Prandaj, ndikimi
i saj në periudhën që i parapriu
Revolucionit Industrial ka të
ngjarë të ketë qenë i vogël.
Sidoqoftë, falë përmirësimeve të
tjera në bujqësi, Britania arriti për
herë të parë të përballonte një
rritje të jashtëzakonshme të
popullsisë. Kjo aftësi ishte një
tjetër shtysë kyçe për
Revolucionin Industrial.

Qymyri i lirë dhe puna e
shtrenjtë: shtysa për

industrializimin

Ndërsa Britania po begatohej nga
përdorimi efikas i tokës së saj, ajo
përfitonte edhe nga ajo që gjendej
nën të: qymyri. Ky nuk ishte një
zbulim i ri; qymyri ishte përdorur
si lëndë djegëse prej mijëra
vjetësh. Por potenciali i tij i vërtetë
u vu në shfrytëzim vetëm në
fillimet e Revolucionit Industrial.
Ky ishte ndoshta katalizatori më i
rëndësishëm i industrializimit.
Britania kishte rezerva të mëdha
qymyri që prisnin të nxirreshin në
verilindje të Anglisë, në rajonin e
Midlandsit, në Uellsin jugor dhe

në Skocinë qendrore. Në fillim të
shekullit XVIII nxirreshin rreth 3
milionë tonë qymyr në vit. Deri në
vitet 1830, kjo sasi ishte
dhjetëfishuar.
Një furnizim kaq i bollshëm
nënkuptonte se qymyri ishte
relativisht i lirë në Britani,
krahasuar me vendet e tjera që
nuk kishin të njëjtat rezerva dhe të
njëjtën infrastrukturë minerare.
Ndërkohë, fuqia punëtore ishte
relativisht e shtrenjtë. Ky
kombinim i lëndës djegëse të lirë
me punën e shtrenjtë i nxiti
shpikësit dhe sipërmarrësit të
zhvillonin mënyra për të
shfrytëzuar energjinë e qymyrit,
me qëllim zëvendësimin e
punëtorëve.
Kjo përpjekje për më shumë
efikasitet çoi në shpikje si makinat
me avull, të projektuara nga
Thomas Newcomen dhe të
përmirësuara nga James Watt.

Si i nxitën ligjet e paten-
tave shpikjet e reja

Për njerëz si Newcomen dhe Watt,
të cilët kishin prirje për shpikje,
mundësia e fitimit financiar
mbrohej nga ligje të forta për
patentat. Në vendet ku mungonte
kjo mbrojtje, shpikësit rrezikonin
që projektet e tyre të kopjoheshin
pa pikë turpi, duke ua mohuar
çdo përfitim real nga puna e
mundimshme.
Por, duke mbrojtur të drejtat e
shpikësit, sistemi ligjor britanik i
dha një shtysë të mëtejshme garës
për të sjellë risi dhe për ta bërë
prodhimin më efikas.

Makinat me avull të
Newcomenit dhe Wattit

Makina me avull e Newcomenit, e
shpikur në vitin 1712, përdorej
kryesisht për të larguar ujin nga
minierat. Më parë, kjo bëhej me
kova, përmes një sistemi
rrotullash të vënë në lëvizje nga
kuajt: një proces që kërkonte punë
me dorë dhe shumë burime.
Makina e Newcomenit e lehtësoi
procesin, por për ta kryer atë
konsumonte shumë qymyr.

Makina e Wattit e përmirësoi
efikasitetin duke përdorur një
kondensator të veçantë, i cili
shmangte nevojën për ta ngrohur
dhe ftohur vazhdimisht cilindrin e
makinës. Makina e Wattit
mundësoi gjithashtu një
përdorim më të gjerë të saj,
përfshirë, për shembull, vënien në
lëvizje të mekanizmave rrotullues
në fabrikat e përpunimit të
pambukut.

Koksi, hekuri dhe 
zhvillimi i industrisë

Përdorimi tjetër kyç i qymyrit në
industri ishte përftimi dhe
përdorimi i koksit: qymyr i
ngrohur në temperaturë të lartë,
në një mjedis të mbyllur, për t’i
larguar papastërtitë. Koksi
përdorej për të prodhuar gizë
përmes një metode të përsosur
nga Abraham Darby.
Përdorimi i një nënprodukti të
qymyrit në prodhimin e hekurit jo
vetëm mundësoi prodhimin më
efikas të mallrave prej hekuri dhe
çeliku, por përshpejtoi edhe
përparimin e shpikjeve si makina
me avull, e cila kërkonte sasi të
mëdha metali cilësor me një çmim
më të përballueshëm.
Brenda Evropës, Belgjika, Franca
dhe Gjermania kishin gjithashtu
rezerva qymyri për t’u nxjerrë. Ato
nisën t’i shfrytëzonin në mënyrë të
ngjashme me Britaninë, por vetëm
në shekullin XIX. Dhe, ndërsa
vende të tjera evropiane po
ndërtonin perandori anembanë
botës, Perandoria Britanike ishte
më e madhja dhe më e
suksesshmja në kuptimin kolonial.
Sipas shumë historianëve, këta
ishin dy faktorët vendimtarë nga të
cilët buronin të gjithë përbërësit e
tjerë: suksesi i Perandorisë
Britanike nxiti industrializimin për
të përmbushur kërkesën në rritje
për mallra, ndërsa bollëku i
qymyrit u dha shpikësve dhe
sipërmarrësve mjetet dhe nxitjen
për të ulur kostot, dhe për të bërë
pasuri, nëse arrinin të shfrytëzonin
energjinë e tij.

Pse Britania ishte e para?
Ndërthurja e faktorëve

vendimtarë

Sigurisht, nuk ka një përgjigje
përfundimtare për pyetjen se
përse Britania ishte e para në
industrializim. Të tjerë ia kanë
atribuar këtë përparësi themeleve
të hedhura gjatë shekujve që i
paraprinë Revolucionit Industrial:
një sistemi politik relativisht të
qëndrueshëm, një të drejte
tregtare të zhvilluar mirë dhe
rëndësisë që iu dha logjikës dhe
shkencës falë Epokës së
Iluminizmit.
Më e mundshmja duket që të
gjithë këta faktorë, së bashku me
shkëndijën e shpikjes që përfshin
fatin dhe intelektin, u ndërthurën
në çastin e duhur. Kështu nisi
Revolucioni Industrial në tokën
britanike. / bota.al

PSE REVOLUCIONI INDUSTRIAL NISI NË BRITANI?
FAKTORËT QË NDRYSHUAN BOTËN 

Faktorët magjepsës që bënë të vinte Revolucioni Industrial, dhe që e çuan këtë 
vend ishullor në pararojë të industrializimit botëror

Kreu i shërbimit të jashtëm
gjerman të inteligjencës, Martin
Jaeger, ka dhënë një nga
paralajmërimet më të forta të
ditëve të fundit për
përshkallëzimin e tensioneve mes
Gjermanisë dhe Rusisë.
Në një seancë publike në
Bundestag, Jaeger tha se
Gjermania rrezikon të përfshihet
në një konflikt të dhunshëm me
Moskën, ndërsa akuzoi Rusinë për
intensifikimin e një lufte hibride
kundër demokracive europiane.
Paralajmërimi i shefit të BND-së,
shërbimit gjerman të inteligjencës
së jashtme, vjen në një moment
kur tensionet mes Rusisë dhe
vendeve europiane janë rritur
ndjeshëm. Sipas raportimit të
Reuters, Jaeger deklaroi se
përballja me Rusinë “ka marrë një
dimension të ri dhe më të
rrezikshëm”, duke theksuar se
Gjermania mund të përfshihet në
një konflikt të dhunshëm.
“Gjermania është në rrezik të
përfshihet në një konflikt të
dhunshëm me Rusinë”, tha Jaeger
gjatë dëshmisë së tij para
deputetëve gjermanë, duke iu
referuar edhe një incidenti të
fundit në aeroportin e Leipzigut si
një prej shembujve të
kërcënimeve që Berlini po
përballet.
Sipas tij, rreziku nuk vjen vetëm
nga një sulm klasik ushtarak, por
nga një kombinim aktivitetesh që
përfshijnë sulme me dronë,
sabotime, sulme kibernetike dhe
operacione të tjera hibride.
Në deklaratat e raportuara nga
mediat ndërkombëtare, Jaeger tha
se Moska tashmë e konsideron
Gjermaninë një prej pengesave
kryesore ndaj ambicieve të saj në

Europë.
Sipas Anadolu Agency, kreu i
BND-së deklaroi se “asnjë vend
tjetër aktualisht nuk paraqet një
kërcënim kaq të drejtpërdrejtë,
gjithëpërfshirës dhe konkret për
Gjermaninë”, duke shtuar se
Berlini nuk e ka kërkuar këtë
përballje.
Jaeger e lidhi këtë situatë me
politikën gjermane ndaj luftës në
Ukrainë. Sipas tij, Gjermania është
kthyer në një objektiv të
veprimeve ruse pikërisht për
shkak të qëndrimit të saj kundër
politikave që Berlini i konsideron
ekspansioniste të Moskës dhe për
shkak të mbështetjes së saj ndaj
Ukrainës.
Paralajmërimi i tij vjen vetëm një
ditë pasi kancelari gjerman
Friedrich Merz vizitoi Kievin dhe
njoftoi një tjetër paketë ndihme
ushtarake për Ukrainën me vlerë
rreth 1 miliard euro. Gjatë vizitës,
Merz deklaroi se Gjermania nuk
do të frikësohej dhe nuk do të
tërhiqej nga mbështetja për
Ukrainën.
Një nga shembujt kryesorë të
përmendur nga Jaeger ishte
incidenti i muajit gusht në
aeroportin Leipzig/Halle.
Sipas autoriteteve gjermane, një
dron i pajisur me eksploziv dhe
me një mekanizëm shpërthimi u
gjet pranë avionëve ukrainas të
ngarkesave në zonën e sigurisë së
aeroportit. Aeroporti përdoret si
një pikë e rëndësishme për
transportin e ndihmës ushtarake
drejt Ukrainës.
Ky incident ka rritur shqetësimet
në Gjermani për atë që autoritetet
e përshkruajnë si luftë hibride.
Edhe Euronews ka raportuar se
Gjermania po përballet me një

kombinim kërcënimesh që
përfshijnë sabotime, spiunazh,
dezinformim dhe sulme me
dronë. Kancelari Merz dhe
ministra të qeverisë gjermane
kanë theksuar se vendi nuk është
në luftë me Rusinë, por po
përballet me aktivitete hibride që
Berlini i lidh me Moskën.
Autoritetet gjermane kanë rritur
gjithashtu nivelin e kërcënimit të
lidhur me aktivitetet hibride,
ndërsa zyrtarët kanë
paralajmëruar se këto operacione
janë veçanërisht të vështira për
t’u identifikuar, pasi në shumë
raste është e ndërlikuar të
përcaktohet menjëherë autori
dhe nëse incidente të ndryshme
janë pjesë e të njëjtës fushatë.
Pavarësisht deklaratave të forta të
kreut të inteligjencës, mediat
gjermane dhe europiane bëjnë
një dallim të rëndësishëm:
Gjermania nuk është aktualisht
në luftë me Rusinë.
Deutsche Welle ka theksuar se
Berlini e konsideron veten
objektiv të aktiviteteve hibride,
por nuk ka një konflikt të
armatosur të shpallur mes dy
vendeve. Gjermania nuk ka
shpallur luftë ndaj Rusisë dhe nuk
është aktivizuar neni
Ky dallim është i rëndësishëm,
pasi paralajmërimi i Jaeger nuk
do të thotë se një luftë mes
Gjermanisë dhe Rusisë është
duke nisur, por se rreziku i një
përshkallëzimi po konsiderohet
serioz nga shërbimet gjermane të
sigurisë.
Sipas Deutsche Welle, edhe
ekspertët gjermanë të sigurisë e
konsiderojnë situatën aktuale si
një përballje të shtuar në “zonën
gri”, ku shtetet mund të përdorin

sabotazhe, sulme kibernetike,
dezinformim dhe operacione të
tjera pa kaluar
domosdoshmërisht në një luftë të
hapur.
Një tjetër element i fortë i
deklaratës së Jaeger ishte
vlerësimi se Gjermania nuk e ka
kërkuar përballjen me Rusinë.
Sipas tij, Moska po e konsideron
Berlinin si një prej
kundërshtarëve kryesorë për
shkak të rolit të Gjermanisë në
Europë dhe mbështetjes që ajo i
jep Ukrainës.
Kreu i BND-së e përshkroi
situatën si një ndryshim cilësor të
kërcënimit, duke paralajmëruar
se aktivitetet ruse nuk duhet të
shihen më si incidente të
izoluara.
Në këtë kuadër, sulmi i dyshuar
me dron në Leipzig shihet nga
autoritetet gjermane si një
shembull i asaj që mund të
ndodhë kur një konflikt hibrid
afrohet gjithnjë e më shumë me
territorin e një vendi të NATO-s.

Tensionet janë rritur në
të gjithë Europën

Paralajmërimi i Gjermanisë vjen
në një periudhë kur disa vende
europiane kanë ngritur alarmin
për aktivitetet ruse.
Në fund të shtatorit, Rusia
paralajmëroi NATO-n se mund të
përdorte edhe armët bërthamore
nëse aleanca do të tentonte të
izolonte apo sulmonte
Kaliningradin, enklavën ruse në
brigjet e Detit Baltik. Moska e ka
akuzuar NATO-n për një kurs “të
rrezikshëm dhe të pamatur”,
ndërsa ka paralajmëruar për

rreziqet e një konflikti të
drejtpërdrejtë.
Nga ana tjetër, liderët europianë
kanë paralajmëruar për një
intensifikim të aktiviteteve
hibride ruse. Kancelari Merz
deklaroi ditët e fundit se Europa
po përgatitet për sulme të tjera
hibride, përfshirë edhe skenarë
më seriozë.
Në këtë klimë, deklarata e shefit të
BND-së shihet si një sinjal i rënd
synim të sulmojë vendet e NATO-
s. Ai ka thënë gjithashtu se Moska
do tëësishëm se shqetësimi nuk
lidhet më vetëm me luftën në
Ukrainë, por me mundësinë që
përplasja mes Rusisë dhe
Perëndimit të shtrihet më tej.
Rusia, ndërkohë, ka mohuar në
mënyrë të përsëritur se ka synime
për të sulmuar vendet e NATO-s.
Sipas Reuters, presidenti rus
Vladimir Putin ka deklaruar se
Rusia nuk kërcënon askënd dhe
nuk ka synim të sulmojë vendet e
NATO-s. Ai ka thënë gjithashtu se
Moska do të reagonte në rast se
do të konsideronte se po
sulmohej.
Kështu, paralajmërimet
gjermane dhe deklaratat ruse
paraqesin dy versione
diametralisht të kundërta të
situatës së sigurisë në Europë:
Berlini flet për një kërcënim në
rritje dhe për një Rusi që po
intensifikon aktivitetet hibride,
ndërsa Moska mohon se ka plane
agresive ndaj NATO-s.
Deklarata e Martin Jaeger është
veçanërisht e rëndësishme pasi
vjen nga kreu i shërbimit gjerman
të inteligjencës së jashtme dhe jo
thjesht nga një politikan apo
analist.
BND është një prej institucioneve
kryesore të sigurisë në Gjermani
dhe vlerësimet e tij përdoren nga
autoritetet për të analizuar
kërcënimet ndaj vendit.
Në seancën e fundit në Bundestag,
drejtuesit e shërbimeve gjermane
të inteligjencës paraqitën një
panoramë shqetësuese të sigurisë.
Jaeger foli për rrezikun e një
konflikti të dhunshëm me Rusinë,
ndërsa theksoi se kërcënimi ndaj
Gjermanisë është bërë më i
drejtpërdrejtë.
Për Berlinin, çështja nuk është më
vetëm nëse Rusia mund të
sulmojë fizikisht territorin
gjerman, por edhe se sa larg mund
të shkojë lufta hibride: nga sulmet
kibernetike dhe sabotazhet, te
përdorimi i dronëve, spiunazhi
dhe operacionet e ndikimit.
Në këtë kuptim, deklarata e Jaeger
është një paralajmërim për një
realitet të ri të sigurisë në Europë:
një konflikt i drejtpërdrejtë mes
NATO-s dhe Rusisë nuk ka
ndodhur, por sipas inteligjencës
gjermane, rreziku që përplasja
aktuale të kalojë në një fazë më të
dhunshme nuk mund të
neglizhohet.

PARALAJMËRON SHEFI I INTELIGJENCËS 
GJERMANE: GJERMANIA RREZIKON TË PËRFSHIHET

NË NJË KONFLIKT TË ARMATOSUR ME RUSINË 

PRISHTINË, 5 TETOR - Kampionia
dhe nënkampionia e Kosovës në
basketboll do t’i nisin këtë javë
zyrtarisht garat në arenën
ndërkombëtare. Trepça dhe
Bashkimi do të paraqiten në
fazën grupore të FIBA Europe
Cup, me ndeshjet e para që do t’i
zhvillojnë në shtëpi. Skuadra

nga Mitrovica është pjesë e
Grupit A, në të cilin bëjnë pjesë
edhe Batumi, Split, Promitheas,
Opava dhe Gladiators Trier.
Duelin e parë, Trepça do ta luajë
nesër (e mërkurë) kundër ekipit
grek, Promitheas, nga ora 18:30
në palestrën “Minatori” në
Mitrovicë. Nesër, por nga ora

19:00, do të luajë edhe
Bashkimi, i cili në palestrën
“Sezai Surroi” do ta presë ekipin
nga Letonia, Valmiera. Bashkimi
do të paraqitet në Grupin F, në të
cilin bëjnë pjesë edhe
Manchesteri, Bigbank/Kalev,
Biotekno Korfez dhe Elan
Chalon.

Trepça dhe Bashkimi gati për garat e FIBA Europe Cup

PRISHTINË, 5 TETOR - Kombëtarja
e Kosovës ka zhvilluar një
paraqitje shumë të mirë ndaj
Austrisë, por në fund është
detyruar të pajtohet me
barazimin 1:1 në stadiumin
“Fadil Vokrri” në Prishtinë.
“Dardanët” kanë dominuar për
pjesën më të madhe të
ndeshjes, kanë krijuar disa
mundësi të mira shënimi dhe
kanë kaluar në epërsi me Fisnik
Asllanin, por nuk kanë arritur
ta ruajnë avantazhin deri në
fund. Austria ka barazuar në
minutën e 84-t përmes
Christoph Lang.
Ndeshja ka qenë e vlefshme për
xhiron e katërt të Grupit B3 të
Ligës së Kombeve.
Kosova e ka nisur mirë
ndeshjen dhe ka pasur
mundësi për të kaluar në
epërsi, ndërsa edhe Austria

është shfaqur e rrezikshme në
disa raste.
Portieri Amir Saipi ka qenë në
formë të mirë dhe me ndërhyrjet
e tij të sigurta ka bërë që pjesa e
parë të mbyllet pa gola. Edhe në
pjesën e dytë, Dardanët kanë
vazhduar me paraqitje të mirë.
Përzgjedhësi Franco Foda ka
bërë disa ndryshime në
formacion, ndërsa në minutën e
66-të në fushë është inkuadruar
Fisnik Asllani, në vend të Vedat
Muriqit. Vetëm katër minuta pas
inkuadrimit, Asllani e ka gjetur
rrjetën. Pas një aksioni të mirë
dhe një lëvizjeje të bukur të
Edon Zhegrovës në zonën e
Austrisë, topi ka shkuar te
Asllani, i cili ka gjuajtur saktë për
1:0.
Për sulmuesin e Hoffenheimit,
ky ka qenë goli i pestë me
fanellën e Kosovës në

paraqitjen e tij të 20-të. Kosova
ka vazhduar të kërkojë edhe
golin e dytë. Në minutën e 73-
të, Milot Rashica, i cili kishte
zëvendësuar Baton Zabërgjën,
ka qenë shumë pranë golit.
Rashica ka gjuajtur me të
majtën, por topi ka përfunduar
në shtyllën e majtë të portierit

Alexander Schlager. Pas topit të
kthyer ka tentuar edhe Veldin
Hoxha, por portieri austriak ka
reaguar mirë.
Kur ndeshja po i afrohej fundit,
Austria ka arritur të barazojë.
Në minutën e 84-të, Sasha
Kalajxhiq ka harkuar në zonë,
ndërsa Christoph Lang është

treguar i saktë me kokë për ta
dërguar topin pas shpinës së
Amir Saipit dhe për ta vendosur
rezultatin përfundimtar 1:1.
Kështu, Kosova është dashur të
kënaqet me një pikë,
pavarësisht paraqitjes së mirë
dhe rasteve të krijuara gjatë
ndeshjes.
Austria mbetet e pamposhtur
pas katër ndeshjeve dhe
kryeson Grupin B3 me tetë
pikë, pas dy fitoreve dhe dy
barazimeve. Kosova është e
dyta me pesë pikë, Irlanda e
treta me katër pikë, por me një
ndeshje më pak, ndërsa Izraeli
është i fundit me një pikë. Në
ndeshjet e fundit të këtij grupi,
Kosova në nëntor do ta presë
Izraelin, ndërsa do të udhëtojë
në Irlandë. Austria do ta presë
Irlandën dhe do të luajë në
udhëtim ndaj Izraelit.

KOSOVA DOMINON, POR AUSTRIA BARAZON 
NË FUND TË NDESHJES 

PRISHTINË, 5 TETOR - Federata e
Futbollit e Kosovës (FFK) dhe
Raiffeisen Bank kanë
nënshkruar marrëveshje
partneriteti, përmes së cilës
Raiffeisen Bank bëhet sponsor
gjeneral i Kombëtares së
Kosovës.
Ceremonia e nënshkrimit të
marrëveshjes është zhvilluar në
hotelin “Emerald”, në prani të
stafit dhe futbollistëve të
Kombëtares së Kosovës, duke
shënuar kësisoj rikthimin e
Raiffeisen Bank si një prej
partnerëve të rëndësishëm të
FFK-së.
Presidenti i FFK-së, Agim
Ademi, e ka vlerësuar të veçantë
rikthimin e Raiffeisen Bank në
mbështetje të Kombëtares së
Kosovës, duke theksuar
bashkëpunimin e gjatë
ndërmjet dy institucioneve.
“Sot po rikthehemi me një
sponsor të kahmotshëm të
Federatës dhe të Kombëtares. E

ky është Raiffeisen Bank. Është
banka më e mirë në Kosovë dhe
banka më e njohur edhe në
shumë pjesë të Evropës.
Raiffeisen-i na ka ndihmuar në
kohën kur kemi qenë të
papranuar dhe na ka përcjellë
deri në një kohë të caktuar kur
kemi kaluar me sponsorë të

tjerë. Dhe siç thotë një fjalë
‘futbolli na bashkon’. Dhe sot po
na ribashkon me Raiffeisen
Bank, si sponsor gjeneral i
Kombëtares. Siç ju jeni bërë
brend i Kosovës, brend i shtetit
dhe i kombit, edhe sponsori ynë
i ri është prej brendeve më të
mira”, ka thënë Ademi.

Më tutje, Ademi ka theksuar se
është i lumtur që, pas
negociatave të gjata ndërmjet dy
palëve, është arritur
marrëveshja e partneritetit, të
cilën e ka cilësuar shumë të
rëndësishme. “Shpresoj se do të
vazhdojmë sa më shumë dhe sa
më gjatë me Raiffeisenin dhe me
brendet e tjera që i kemi, sepse
ju e dini Adidasi është brend
botëror dhe Raiffeiseni është
brend evropian. Kështu që të
mirët gjithmonë e krijojnë një
rreth me më të mirët”, ka shtuar
Ademi.
Ndërsa drejtoresha ekzekutive e
Raiffeisen Bank në Kosovë, Anita
Kovacic, është shprehur e
lumtur për nënshkrimin e
marrëveshjes së sponsorizimit,
duke vënë në pah rolin e sportit
në bashkimin e njerëzve dhe
rëndësinë e punës ekipore, një
vlerë që, sipas saj, e lidh ngushtë
Raiffeisen Bank me futbollin.
“Futbolli i bashkon njerëzit,

krijon momente të
paharrueshme dhe frymëzon të
rinjtë që ëndërrojnë ta
përfaqësojnë vendin e tyre në
arenën ndërkombëtare. Ky sport
zë një vend të veçantë në jetën e
njerëzve në Kosovë dhe ne jemi
krenarë që vazhdojmë ta
mbështesim zhvillimin e tij
përmes partneritetit me
Federatën e Futbollit të Kosovës.
E falënderojmë FFK-në për
besimin dhe mezi presim të
shohim se çfarë mund të arrijmë
së bashku, sepse, ashtu si në
futboll, puna ekipore është
çelësi i suksesit”, ka thënë
drejtoresha ekzekutive e
Raiffeisen Bank në Kosovë.
Marrëveshja e re e partneritetit
shënon rikthimin e Raiffeisen
Bank në krah të Kombëtares së
Kosovës dhe një tjetër hap në
forcimin e bashkëpunimit
ndërmjet dy institucioneve,
pasi kjo bankë njëherësh është
edhe sponsor i Ligës së Parë.

FFK-JA NËNSHKRUAN MARRËVESHJE TË RE
PARTNERITETI, RAIFFEISEN BANK BËHET SPONSOR 

GJENERAL I KOMBËTARES SË KOSOVËS

- “Lisi Group” SH.P.K. me numër Unik
Identifikues: 810845167 bënë ulje të
kapitalit nga 140,000.00 në 1000.

- Vjosa (Jusuf) Gradinaj, shpall të
pavlefshme certifikatën e dhënies së
Provimit të Jurisprudencës, me nr.
91/2017, të lëshuar në Prishtinë më
13.03.2017, për provimin e jurispru-
dencës të dhënë më 31.01.2017, nga
Ministria e Drejtësisë.

- Vjosa Jusuf Gradinaj  shpall të pavlef-
shme  diplomën  LL.M. (Master) në
Kontrata dhe të Drejtën Komerciale,
në emër të, nr. 1689, të lëshuar më
27.02.2018, nga Universiteti i
Prishtinës “Hasan Prishtina” –
Fakulteti Juridik.

- “Master Build SRL Dega në Kosovë”
shpall të pavlefshme certifikatën e biz-
nesit me nr. Unik Identifikues:
811932583.

- Thot Ratkoceri shpall të pavlefshme
dëftesat si dhe diplomën e shkollës së
mesme “28 Nëntori” shkolla Teknike
Prishtinë.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

>> SHPALLJE TË VOGLA <<

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin "Erti 2’’ Sh.p.k. Skenderaj, kërkesa për vazhdim të Leje Mjedisore, me nr. 
prot. 26/1796/MMPH, për Eksploatim i gurit gëlqeror ne Qirez, Skenderaj, organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 28.10.2026, në ora: 10:00, në hapësirat e Zyret 
e kompanisë Erti shpk në Qirez, do të organizohet debat publik nga operatori "Erti 2’’ 
Sh.p.k. Skenderaj, kërkesa për vazhdim të Leje Mjedisore, me nr. prot. 26/1796/MMPH, 
për Eksploatim i gurit gëlqeror ne Qirez, Skenderaj, në bashkëpunim me Ministrinë e 
Mjedisit dhe Planifikimit Hapësinor.  

 

Debati Publik do të organizohet edhe në mënyrë virtuale në platformën ZOOM:  
 
ID: 
https://us04web.zoom.us/j/5289487423?pwd=atEPUrNDxCwMcX5GSCHJS7NmA
u7JDN.1 

 Passcode:pa passcod 
 
 
Linku i Komunës: 
 
 
Linku i gazetës ditore: 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

Florim Bucolli 

"Erti 2’’ Sh.p.k. 

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin “Erti” Sh.p.k. Skenderaj, kërkesa për vazhdim të Leje Mjedisore, me nr. 
prot. 26/1114/MMPH, për thërrmim dhe seperim i gurit gëlqeror, Qirez, Skenderaj, 
organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 28.10.2026, në ora: 10:30, në hapësirat e Zyret 
e kompanisë Erti shpk në Qirez, do të organizohet debat publik nga operatori “Erti” 
Sh.p.k. Skenderaj, kërkesa për vazhdim të Leje Mjedisore, me nr. prot. 26/1114/MMPH, 
për thërrmim dhe seperim i gurit gëlqeror, Qirez, Skenderaj, në bashkëpunim me 
Ministrinë e Mjedisit dhe Planifikimit Hapësinor.  

 

Debati Publik do të organizohet edhe në mënyrë virtuale në platformën ZOOM:  
 
ID: 
https://us04web.zoom.us/j/5289487423?pwd=atEPUrNDxCwMcX5GSCHJS7NmA
u7JDN.1 

 Passcode:pa passcod 
 
 
Linku i Komunës: 
 
 
Linku i gazetës ditore: 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

__Burim Bucolli__________ 

“Erti” Sh.p.k 

- Lëshohet banesa me qira
ne qendër të Prishtinës afër
Sheshit Zahir Pajaziti, banesa
është dy dhomshe e
mobiluar, lëshohet me qira
prej 1 qershori deri me 1
gusht (dy muaj), çmimi sipas
marrëveshjes. Për informata
në tel. 044/171-328. 

- Lëshoj banesën e re me
qera në qendër prapa
teatrit Kombëtar, me sipër-
faqe prej: 60 m2. Banesa ka
një dhomë gjumi, sallon
dhe kuzhinë. Ka të gjitha
pajisjet. Çmimi: 300 €uro.
Banesa lëshohet për 
afate të gjata dhe të shkur-
tra. Informata në tel:
049\44-888-801 (viber)  

- Lëshoj banesë me 
qira, penthouse. Banesa

gjendet te Rrethi i
Veternikut në Prishtinë.
Banesa ka 150 m2, dhe
ka 3 dhoma, dy banjo, 2
garazha si dhe shpajz.
Për info mund të na kon-
taktoni në këtë nume të
tel: 049-440-466. 

- Lëshoj banesën një
dhomshe me qira , ne lag-
jen Dardania afër 
Postës Kryesore (posta e
Madhe) Kroi i Bardhe,
banesa është e mobiluar
tërësisht.  Për informata
lajmërohuni në tel:
044/558-894 Prishtinë.  

- Lëshoj me qira banesën e
mobiluar te salloni i
mobileve "ALBED" në
Fushë Kosovë. Banesa i ka
65 metra katrorë dhe është
e gatshme për banim. Më
shumë informata në:
044/706-079.

>> SHPALLJE TË VOGLA <<

